


1 Ekila. Ekila!

  1  Ekila, Ekila! Nzambi Ekila!
      Pindju la dikolo mbakotemolasu;
      Ekila, Ekila! Weme kanga ketshi,
      Nzambi la Jesu la Nyuma kame.

  2  Ekila, Ekila! Weme kanga wulu,
      Antu aye mete watukandulaka;
      Ekila, Ekila! We eko l'ulungu,
      Andjelo weli lu nkotemola.

  3  Ekila, Ekila! We keli Uwandji,
      Diango dia la kete diambukotemola;
      Ekila, Ekila! Nduku lukuleki,
      Lu yimba,wulu,ketshi,ndu ngandji.

2 Uya, Uwandj'a Wolu

  1  Uya, Uwandj'a wulu,
      Utukimanyia elo
      Dia mandula
      Lukumbu lakie!
      Jehowa y'ololo,
      Tayukimbelaka
      Kimbu pundju.

  2  Uya, Diui dia Lumu,
      Utusha yimba yakie,
      Mbalombasu;
      Utongenyangenya,
      Shu antu aye tshe
      Ndu Nyuma k'Ekila,
      Eko la su.

  3  Mete, Nyuma ka Nzambi,
      Eko l'etem'asu
      La ki ketu;
      Uwandji a wolu,
      Uwandji w'ololo,
      Utshikali la su
      Jesu Kristu.

  4  Uya Nzambi kakisu,
      Tatukotemolaka.

      Jesu Kristu,
      Uwandji w'ololo,
      Shu nangaka nkena
      Lu ngelu l'ulungu
      Ushimbedi.

3 Nyotemolaki Nzambi

  1  Nyotemolaki Nzambi kangasu,
      Nyimbi esambu wa ngandji kandi,
      Engawo, Ulami, ndu Olombodi,
      Ndi kanga lutumbu, ndu kenemo too.

  2  Nyuteli antu dia ngandji kandi,
      Lolotshi usasi a l'andja tshe;
      Dikungula la ndjadi wambutenya
     Akambu wa mamba tshe weyandi ntsha.

  3  Ndi ambutusha etshoko andi,
      Shu tambetawo dikambu diandi;
      Ndi atutukaka ketshi ka wuki,
      Utungi, Ulami, ndu Ushimbedi.

4 Timbaki L'ongenongeno

  1  Shu antu wa la kete tshe,
      Timbi la ongenongeno;
      Tutsheli Nzambi ulimu,
      Tuyi le ndi, tuwanduli.

  2  Teyi shati, Nd'eli mete,
      Ndu Utungi, ndame hita;
      Shu ekoko, ndi ulami,
      La ndi atutuleshaka.

  3  Toto l'asuku wakindi
      La kenemo ndu la diandu,
      Tolemia Nzambi kakisu,
      Tongenyangenya Uwandji.

  4  Ndi kanga ngandji k'ololo,
      Eli la ketshi ka wuki;
      Diui diandi dieli wulu,
      Diayutshikala ndu pundju.



5 Ne Dia Yanyi La Mvula

  1  Ne dia yanyi la mvula,
      Ne dia diango tshe dia nde,
      Ndu dihohe ndu ashi,
      Ndu lopepe l'ololo:
   Lusaka, lusaka too, lusaka le ye, Nzambi.

  2  Ne dia diango l'ukunda,
      Ndu engenyi wa mete,
      Ndu tumu yakambasu
      Ndu dia wulu watush'e:
   Lusaka, lusaka too, lusaka le ye, Nzambi.

  3  Ne dia Diui dia lumu,
      Ndu embetsha w'ololo,
      Ndu lukumu la ngandji,
      Nzambi, tatukukaka
   Lusaka, lusaka too, lusaka le ye, Nzambi.

6 We Eteko Ka Etshoko

  1  We eteko ka etshoko,
      Ontshokole l'utema;
      Ketshi kakie, e ndu ngandji
      Hawushili ndu pundju.
      Umbetsha la nkotemola.
      La esambu w'ololo;
      Ndu nkukaka lusaka too,
      Ne dia ngandji kakie.

  2  Jesu, umpa wolu aye,
      Unkimanyia lu mbuka;
      Layuhimba lama nkuma
      Lu ngelu ka l'ulungu.
      Jesu akanyangi wolu,
      Lam'akimi l'akolo;
      Aketawo pa ka wuki,
      Akankimwela lumu.

  3  Dimi la dibasa le ye
      Ne dia ngresa kakie;
      Udingaki utem'ami
      La eshinga wa ngandji,
      Dimi wodu, we mbeyaka,

      Lam'ayuya ehimba;
      Ulunguli utem'ami,
      Lambuyakimo le ye.

7 Ushimbedi, Shu
 Tambukandula

  1  Ushimbedi, shu tambukandula,
      Tambimba Usambu a kenemo;
      Shu tambokotemola kakiane,
      Tambukusama la ntundu kakie.

  2  Kutushaki ki lam'ayututsho
      Uma lindu la mvudu yakisu;
      Ushimbi nimi uma l'akolo,
      Jesu, utetsha lama nkolomba.

  3  Nzambi, utusha ki l'utshu one,
      Uhiluya udjima l'usasi;
      Otolombole, ututshunguli,
      Ne dia udjima heyi nkushimba.

  4  Kutushaki ki nshi ya lumu tshe,
      Kutusambi lam'ayutulela;
      Lam'ayushila nshi ya la kete,
      Nzambi, kuteti l'ulungu le ye. Amen.

8 Lam'ahuto Unya

  1  Lam'ahuto unya,
      Etem'asu vati,
      Totemole Kristu!
      Lu tumu yasu tshe,
      Ndu lam'alombasu;
      Totemole Kristu!

  2  Lam'ukasu ngunga
      Kateta lu luudu,
      Totemole Kristu!
      Nyuki diui diandi,
      Lam'ateketandi,
      Totemole Kristu!

  3  Udjima ayumo,
      Lam'atasu shati,



      Totemole Kristu!
      Edienge la woma,
      Lam'ukawo vati,
      Totemole Kristu!

  4  Nyu asi wedja tshe,
      Nyimbi kame nyati,
      Totemole Kristu!
      Ku wa la kete tshe
      Wayongenangena,
      Totemole Kristu!

  5  Lam'ayutukuma
      Lakandi l'ulungu,
      Totemole Kristu!
      Wayukaluya diui,
      Wayuta tshe vati,
      Totemole Kristu!

  6  Lam'esu la lumu,
      Timbaki esambu
      Totemole Kristu!
      Ndu pundju l'ulungu,
      Lam'etaka deku,
      Totemole Kristu!

9 Jesu Yanyi L'utema

  1  Jesu, Ushimbedi ami,
      We keli yanyi l'utema;
      Udjima hatshikala ntu
      Lam'eye lasuki la mi.

  2  Uyali la mi yanyi tshe,
      Uma ka pindju ndu l'utshu;
      Unami lam'etamami,
      Weme eli Ushimbedi.

  3  Jesu, ukimanyia nshi tshe,
      Lu lokendo la kete nye;
      Omboya ngandji edja ndu
      Lam'ayumukuma le ye.

10 Nzambi Eli La Su Ketshi

  1  Nzambi eli la su ketshi,
      Ketshi kandi kuleki;
      Ndi atutshelaka antu
      La mete ndu ololo.

  2  Ndi ambeta antu utsha
      Le Ushimbedi Jesu;
      Ndi ambotshokola antu,
      Ndi eli okonodi.

  3  Nzambi eli la su ngandji,
      Ngandji kandi kuleki;
      Memakana k'Uwandj'asu
      Ambuleka le su tshe.

  4  Naka teli la ndi ngandji,
      Tayetawo diui diandi,
      Nyumu yasu yayulula
      La yanyi y'Uwandj'asu.

11 Shu Tatukambaka

  1  Shu tatukambaka,
      Tatukaka wehu,
      Keli Uwandji Jehowa
      Atuwaudiaka;
      Mvula mbatumandi,
      Ndu yanyi y'ololo,
      Ndu loheledi ndu lungi,
      Diango tshe di'ololo.

  2  Ndi eli Utungi
      A diango la kete;
      Ndu lopepe ndu asukhu
      Watûkitanyiaka;
      Alembo mbasangandi,
      Fudu mbaleshandi;
      Okone ndu shu an'andi,
      Ndi ayutulama.

  3  Ku lusaka, lusaka,
      We Shesu l'ulungu,
      Ne dia diango tshe di'ololo,



      Diatuyutushaka;
      Lumu, ndu diango dia nde,
      Ndu ngandji katuk'e,
      Osa elambu wakisu,
      Ndu etem'asu tshe.

12 Tambukandula

  1  Tambukandula, Ushimbedi asu,
      Akatuki ngandji, akatuvwela.

Kitshiya
      Aleluya, we Uwandji! Aleluya pundju!
      Jesu Kristu, Ushimbedi uya luwangu.

  2  Tambukandula, unya ambuhuto,
      Udjima ambutsho, yanyi yambuya.

  3  Tambukandula, dia Umvwedi asu,
      Akembe akolo, akatotsha tshe.

  4  Tambukandula, utuludia shu tshe,
    La wulu a Nyuma kame ayi ndu ngandji.

  5  Tambukandula, we Uwandji asu,
      L'ayuyukalula, tayukenaka.

13 Nzambi Ka Wolu Tshe

  1  Nzambi ka wolu tshe, Nzambi ka wuki,
      Kanga ahuli tshe, wa la kete;
      Utusha wolu l'etem'asu elo,
      Utushaki ki elo, Uwandji,

  2  Nzambi ka ketshi tshe, Nzambi ka
      ngandji,
      Utudimanyia akolo asu;
      Shu nangaka mbuka anyasu ketshi,
      Utusha ki elo, Uwandji.

  3  Nzambi ka wulu tshe, Nzambi ka mete!
      Kanga ahuli tshe, wa la kete;
      Shu nangaka ndjala emenyi aye,
      Utusha ki elo, Uwandji.

14 Nyuki! Andjelo Wimba

  1  Nyuki! Andjelo wimba,
      "Nyanduli Jesu Kristu;
      Ki la kete ndu ngandji,
      Nzambi la antu kame".
      Nyu tshe nyongenengene,
      Nyimbelaki Uwandji,
      Nyimbaki la andjelo,
      "Kristu ambuto elo!"
      Nyuki! Andjelo wimba,
      “Nyanduli Uwandj'asu.”

  2  Tanduli Jesu Kristu,
      Kristu, Uwandji pundju:
      Ndi akahilo untu,
      Ndi On'a Nzambi mete.
      Akatshiki ulungu,
      Akenyi pa la kete;
      Akalembia Satana,
      Jesu Imanuwele.
      Nyuki! Andjelo wimba,
      "Nyanduli Uwandj'asu."

  3  Tanduli Uwandj'asu,
      Tuho mbuto kakindi;
      Nd'atutushaka lumu,
      Ndu ongenongeno too,
      Tuwusha etem'asu,
      Ushimbedi w'ololo,
      Ndi aya ntutshungula
      Ndu ntongenyangenyaka.
      Nyuki! Andjelo wimba,
      "Tanduli Uwandj'asu."

15 Andjelo Uma L'ulungu

  1  Andjelo uma l'ulungu,
      Nyuyi lindu la kete;
      Nyuyi, nyimbaki esambu
      Wa mbuto k'Uwandj'asu.
      Totemole, Totemole,
      Totemole Uwandji.



  2  Alami w'ekoko leko,
      Nyu nyakenyi usasi,
      Djimbitelu le su ati,
      Uwandj'asu ambuto.
      Totemole, Totemole,
      Totemole Uwandji.

  3  Asi yimba, nyuyi le ndi,
      Nyuyose yimba yandi:
      Wedja tshe wakûyangaka.
      Ndi ambuya la kete,
      Totemole, Totemole,
      Totemole Uwandji.

  4  Ndi ayene shashimuya
      Le andjedi wakindi;
      Vo weko walungamela
      Uwandji a kete tshe.
      Totemole, Totemole,
      Totemole Uwandji.

16 Lam'aki Alami Leko,
             Walama Ekoko

  1  Lam'aki alami leko,
      Walama ekoko:
      Ondjelo akâhulwela,
      L'usasi a wolu,
      L'usasi a wolu.

  2  Nd'ati, "Tanyukaki woma,
      Enda, lambunyela
      Lukumu l'ongenongeno,
      Leli le antu tshe,
      Leli le antu tshe."

  3  "Ne dia Uwandj'asu Kristu,
      Ushimbedi w'antu,
      Ambuto la Bet'lehema,
      Ngelu ka Davidi,
      Ngelu ka Davidi."

  4  "Nyayutana ona leko,
      L'elelu ka ngombe,

      Djimbitelu nye ya Kristu,
      Ushimbedi w'antu,
      Ushimbedi w'antu."

  5  Asalayi wa l'ulungu
      Wakasangan'andi,
      Wakawimbela kimbu
      Ya diandu le Nzambi,
      Ya diandu le Nzambi.

  6  Vati, "Lutumbu layali
      Le Nzambi l'ulungu,
      Ndu ki le wa la kete tshe,
      Wongenangen'andi,
      Wongenangen'andi."

17 Jesu Ambuya La Kete

  1  Jesu ambuya la kete
      Ndjutongenyangenya
      Tulungameli Uwandji akisu,
      L'etema w'ololo,
      L'etema w'ololo,
      L'etema, l'etema w'ololo.

  2  Antu tshe, nyongenengena
      Jesu e Uwandji.
      Ndu Umamedi uma lu akolo,
      Tuki lusaka too,
      Tuki lusaka too,
      Tuki, tuki lusaka too.

  3  Akolo tawululaki
      L'etema wa antu;
      Jesu ambuya la ndjutotshokola,
      Shu antu wa kete,
      Shu antu wa kete,
      Shu antu, shu antu wa kete.

  4  Jesu la wolu ndu ngresa,
      Ndi ayutusha tshe;
      Tuwandulaki tulunguli elo,
      La ki l'etem'asu,
      La ki l'etem'asu,
      La ki, la ki l'etem'asu.



18 Jesu Akayi La Kete

  1  Jesu akayi la kete
      Uku on'ashashi,
      Akayi uma l'ulungu
      La andjelo la ndi;
      La ki le antu wa kete
      Kakatumi Nzambi.
      Ndame eli On'a Nzambi,
      Akayala Untu.

  2  Akanga yimba wakayi
      Lokendo l'etali,
      Wakenyi yoto yakindi,
      Wakandula Jesu.
      "Imanuwele," lukumbu
      Ati, "Nzambi la su."
      Ushimbedi wa antu tshe
      Akayi la wula.

  3  Shu antu tambuho elo
      Mbuto k'Uwandj'asu;
      Tambusha Jesu etema
      La diango diakisu,
      Tambuka Nzambi lusaka,
      Uwandji akisu.
      Tuyali antu wa Jesu
      La ngandji kandi too.

19 Jesu, Layukusha Dihuli

  1  Jesu Uwandji wa ulungu tshe,
      Akahulo la kete;
      Akamo uma lu kiti ka lukumu,
      Uma lu ngelu ka Nzambi.

Kitshiya
      Jesu, weme On'a Nzambi
      Nangaka we l'utem'ami;
      Jesu, layukusha dihuli
      Dia l'utem'ami ndu pundju

  2  Andjelo wakimbi esambu w'ololo,
      Wakatemola Jesu;
      Keli antu w'akolo kunanga mbetawo,
      Mbudiaka mbakawalangi.

  3  Fudu l'ulungu la nyama ya la kete,
      Vo la ahuli wa mbetama;
      Keli we On'a Nzambi kuntana dihuli
      Paka lu luudu la ngombe.

20 Nyuyi, Ekilami

  1  Nyuyi, ekilami, too l'ongenongeno
      E, nyuyi, nyu tshe la Betelehema!
      Nyuyi, nyuyendi, lakuto Uwandji!

Kitshiya
      Nyuyi, tuyotemole, nyuyi, tuyotemole,
      Nyuyi, tuyotemole Jesu Kristu!

  2 Nyimbi, nyu andjelo,too l'ongenongeno,
      Nyimbi nyu elui wa l'ulungu tshe!
      Nyimbeli Nzambi esambu wa diandu!

  3  Jesu, tukanduli, we ambuto elo,
      Lutumbu le ye uma le antu tshe;
      Diui dia Shesu, diambuyala Untu!

21 Noel Ka Ntundu

  1  Noel ka ntundu, mbukasu,
      Aki le alami w'ekoko,
      Lam'akiwo leko l'usui
      L'utshu a tshitshi la udjima too.

Kitshiya
      Noel, Noel, Noel, Noel,
      Uwandji Jesu Ambuto.

  2  Wakalela, wakenyi yoto
      Ya ngaingai l'ulungu
      Ndu usasi a wolu la kete,
      Ndu la yanyi ndu l'utshu tshe.

  3  Akanga yimba wa leko,
      Wakayi uma l'etali.
      La ndjuyanga Ushimbedi
      Lu dihuli ne diakatshu yoto.

  4  Yoto yaketi l'ulungu,
      Yakemala la Bet'lehema,
      Lene aketama Jesu
      Lu luudu la dungalunga.



  5  Akanga yimba wakoto,
      Wakakuse adui la ntundu kandi,
      Wakawusha eshasha awo,
      Paunyi, la mura, la malashi.

22 Tambuka Usambu

  1  Tambuka usambu
      Ndu yoto yambene!
      Nyangu ambolomba,
      Ona ambulela!
      Yoto yamboheta, lam'imba andjelo
      Dia mbuto ka Jesu ka la Bet'lehema!

  2  Shu tambuka dielu,
      Ne dia On'a Nzambi
      Ambuto la kete
      Uku Uwandj'asu.
      Yoto yamboheta, lam'imba andjelo
      Dia mbuto ka Jesu ka la Bet'lehema

  3  Yato la usasi
      Ayohetsha kete;
      Ndu usambu oso
      Ayusamba antu.
      Andja tshe wayoheta, antu mimbaka,
      Jesu eli Uwandji lu ngelu yasu!

  4  Usasi a Jesu,
      Ndu ololo andi
      Watuyaka le su
      Uma l'ulungu.
      Aleluya! shu tambotemola Jesu!
      Aleluya! Uwandj'asu, Jesu Kristu!

23 Edjedja La Bet'lehema

  1  Edjedja la Bet'lehema,
      Wakenyi enyelo;
      Lam'akasene alami,
      Wakuki andjelo
      Wimba esambu l'ulungu
      Lam'aki kete ki.
      Wakimbi dia ki la kete,

      La ngandji le antu,
      Vati, Lutumbu le Nzambi,
      La ki la kete tshe,
      Tanduli Nzambi l'ulungu.

  2  Wa wehu tshe watimbaka
      Usambu w'ololo
      Wakimbi andjelo leko,
      Lam'akuto Kristu;
      Watimbaka l'aui awo,
      Ndu l'etsha awo tshe.
      Mete alami mbesu tshe
      Wa ntola lukumu,
      Shati, Lutumbu le Nzambi,
      La ki la kete tshe,
      Tanduli Nzambi l'ulungu.

24 Ngelu Ka Betelehema

  1  Ngelu ka Betelehema
      Kaketamaka djo;
      Lam'aki toto l'ulungu
      La ki k'utamanya.
      Keli l'aseke aye,
      Usasi a pundju
      Akahete lu udjima,
      Akayi le antu.

  2  Ku Kristu akuto leko,
      Le Mariya nyangu;
      Lam'akamote andjelo,
      Wasena lu utshu.
      Nyu toto ta lokese,
      Nyimbaki usambu
      Wa mandula Uwandj'asu,
      Ndu ki le antu tshe.

  3  We On'a Nzambi ololo,
      Utuhulwela tshe;
      Unya akolo wakisu,
      Oto l'etem'asu.
      Shu mbukaka andjelo
      Watutela diui;
      Uyi, udjaseki la su,
      We Jesu, Uwandji.



25 Shu Wakhumi Ya Dikanga

  1  Shu wakhumi ya dikanga,
      Tambuya la eshasha,
      Etali uma lu esta,
      Dia ndjela yoto ku.

Kitshiya
      A! Yoto ya mamba l'utshu,
      Yoto ya dimena too;
      Utolombolaki pundju,
      Utsha le Ushimbedi.

  2  La paunyi le Uwandji
      Mbuyemi la Bet'lehema;
      Khum'ekanga kasu pundju,
      Osaki diango ne.

  3  La malashi mbuyemi,
      Djimbitelu ya diandu;
      Wa wedja tshe wotemole
      Ndi Nzambi ka mete.

  4  Mura nye mbelami le ye,
      Djimbitelu y'asui
      Wayuyena la kete nye,
      Ndu nyoi l'utamba.

26 Utshu A Ki

  1  Utshu a ki, ndu w'ololo,
      Tshe eli ki, tshe eli yoo;
      Lam'akuto On'a Nzambi,
      On'ashashi l'elelu,
      Ambulala ki loko,
      Ambulala ki loko.

  2  Utshu a ki, ndu w'ololo,
      Alami la woma;
      Ulungu ambungadimo,
      Andjelo wambimba kimbu,
      Kristu ambuto elo,
      Kristu ambuto elo.

  3  Utshu a ki, ndu w'ololo,
      Usasi a ngandji
      Ambohetela l'elundji,
      Ngandji ka ntshungula antu,
      We, Utshungudi asu
      We, Utshungudi asu.

27 Lu Luudu La Ngombe

  1  Lu luudu la ngombe,
      Kema la tangi,
      Vo wakuti Jesu,
      Ndi On'a Nzambi.
      Toto tshe l'ulungu
      Takenyi luudu
      Laketama Jesu
      Lu djo la l'adiyu.

  2  Ndu akanga yimba
      Wakay'etali
      Ndjotemola ona
      La Bet'lehema.
      Vo wakaki adui
      Wakukusame,
      Vo wakulambwela
      Elambu mete.

  3  Lam'akawana ngombe
      Lasuki l'Ona,
      Uwandji a tshitshe
      Kumbidja ndela.
      Lambukuka ngandji.
      Jesu, Ongenyi
      Wa ana wa tshitshe,
      Udjase la mi.

28 Jesu Eli Dimena

  1  Uwandji Jesu,
      We eli dimena,
      We On'a Nzambi la w'untu;
      Layukulanga,
      Layukandula,
      Ongenongeno akimi.



  2  Alembo weli
      L'ekunda ndu l'esui
      Wateneka amena too;
      Keli Utungi
      Atâlekaka,
      Atunyaka delu diasu.

  3  Ngondo la unya
      Weli amena too,
      Keli Jesu ambâleka;
      Atohetaka
      Uleki toto
      La andjelo tshe l'ulungu.

29 Nyolemia Wulu A Jesu

  1  Nyolemia wulu a Jesu,
      Uwandji a lumu;
      Andjelo wakuse adui,
      Nyolemia, lemia,
      Lemia, lemia,
      Uwandji.

  2  Nyu nyaki fumbi y'akolo,
      Keli nyambutshungo
      Nyuki Jesu lusaka too,
      Nyolemia, lemia,
      Lemia, lemia,
      Uwandji.

  3  Antu a wedja tshe weyi
      Lukumbu la Jesu;
      Ndu ketshi ndu wolu andi,
      Walemia, lemia,
      Lemia, lemia,
      Uwandji.

  4  Tayusangana l'akaka
      Wa Jesu l'ulungu;
      Tayimba esambu pundju
      Wa nemia, nemia,
      Nemia, nemia,
      Uwandji.

30 Nimi Nunu

  1  Nimi nunu mbalangami
      Dia ntemola Jesu;
      Lukumu ndu ololo tshe
      Wa Jesu Uwandji.

  2  Unkimanyia dia nyanganya
      Lukumu l'ololo
      L'atei asi wedja tshe
      La wolu akie.

  3  Jesu, lukumbu lakie
      Atutusambaka,
      Atutongenyangenyaka,
      Ambutusha lumu.

  4  Jesu la wolu wuleki
      Wolu a Satana;
      Dikila diandi mbeyaka
      Lama mbedia antu.

31 Uku Dembo Dia Dimena

  1  Dimi latenaka Jesu, Ongenyi a wulu,
      Ambuleka engenyi ekina tshe;
      Uku "Dembo dia dimena;" lu ashu
      wakimi,
      Tshe kahumbami mbatanami le ndi.
      Ndi Usambi lu delu, ukeketshi lu pa,
      Ndi nangaka memba wutshu akimi:
      Uku "Dembo dia dimena," lu ashu
      wakimi,
      Ambuleka engenyi ekina tshe.

  2  Jesu ambushila minya lunyangu lakimi
      Lu ehimba katundunsukelaka;
      Dimi lambekama le ndi, lambuyakimo
      tshe;
      Jesu atulamaka utemami.
      Lam'ayonseka antu, lam'ayumusuwa,
      Layukuma laka Jesu ololo:
      Uku "Dembo dia dimena," lu ashu
      wakimi,
      Ambuleka engenyi ekina tshe.



  3  Ndi heye ntshikami pundju, haseke
      on'andi
      Lam'atshami akambu andi lindu;
      Ndi ayunama ololo lu anya wakindi,
      Ayuleshaka utem'ami nshi tshe.
      L'ayumukuma leko lu ngelu kakindi,
      Ku layena elundji ka Ongenyi:
      Uku "Dembo dia dimena" lu ashu
      wakimi,
      Ambuleka engenyi ekina tshe.

32 Jesu, Usasi W'andja

  1  Antu tshe wakashisho lu udjima,
      Jesu e usasi w'andja;
      Uku yanyi ya wolu mbakandayi,
      Jesu e usasi w'andja.

Kitshiya
      Uyi le ndi, Usasi aye,
      Eli usasi ami mete;
      Laki tshungu, ku lambosena;
      Jesu e usasi w'andja.

  2  Asika Jesu haweyi udjima,
      Jesu e usasi w'andja;
      Shu teli l'usasi lam'ûyelasu,
      Jesu e usasi w'andja.

  3  Nyu akang'a tutshungu ta unungu,
      Jesu e usasi w'andja;
      Nyutshu, nyotsha ashu, nyendi usasi,
      Jesu e usasi w'andja.

  4  Hawuyangi yanyi leko lakandi,
      Jesu e usasi w'andja;
      Ne dia Jesu Uwandji ngadimoka,
      Jesu e usasi w'andja.

33 Totemole Jesu
  1  Shu antu tshe weli la kete
      Totemole Jesu, totemole Jesu
      Ne dia ngandji katukandi.

Kitshiya
      Uwandji Jesu, Jesu Kristu,
      Jesu Uwandji, Jesu Kristu.

  2  Jesu, Olombodi a wulu,
      Uka nomba kasu, uka nomba kasu;
      Uwandji utotshokole.

  3  Mandula kasu kaleki tshe
      Lu mandula Jesu, lu mandula Jesu,
      Ushimbedi asu Jesu.

  4  Jesu Uwandji kakakuki
      La ntuvwela mete, la ntuvwela mete
      Shu tshe takûkitanyiaka.

  5  Jesu nangaka antu andi
      Mbotemola nshi tshe, mbotemola nshi
      tshe,
      La pusa ndu ukitanyia.

34 Lam'eta Deku La Deku

  1  Ngandji ka Jesu Kristu kakanyangi
      wolu
      Lam'akamadimana l'udjima w'akolo;
      Ngandji kakanombola l'ukutu a Jesu,
      Layutshikala loko la diandu dia pundju.

Kitshiya
      Lam'atetaka nshi yami
      Ngandji ka Jesu le mi,
      Kambundudia wolu,
      Kambuleka kawo,
      Kambuleka diango tshe.

  2  La Judiya edjedja kaketeta Jesu,
      Antu wakayi le ndi la ndjeya lukumu.
  Vo wakashimbamela, ndu wakakonwama;
      Elu, utem'a Jesu eli lu nangami.

  3  Aki ngandji ka mamba kakolombolaka,
      Lam'akindi la fono ndu sonyi ka kurus
      Ndu andjelo l'ulungu, ndu antu
      wambutshungo,
      Tanduli Jesu Kristu, Ushimbedi asu.



35 Hosana! Hosana!

  1  Hosana! Hosana! Shu
      tambongenangena,
      Hosana! Hosana! Tambandula Jesu.
     Nyolongosole mbuka: ndi ambuya la su
      Nyu antu andi tshe, Jesu ambunyeta?
      Hosana! Hosana! Hosana!

  2  Hosana! Hosana! Nyuhukame usambu,
      Hosana! Hosana! Nyutudaki pungi.
      Tuhuhanaki wanga, tuludiaki diandu
      Le Jesu, Uwandji w'ulungu la kete;
      Hosana! Hosana! Hosana!

  3  Hosana! Hosana! Ndu andjelo
      mimbaka
      Hosana! Hosana! Le Jesu l'ulungu.
      Ushimbedi a wolu, Olombodi mete,
      Tôtemolaki wolu la lushi la lushi;
      Hosana! Hosana! Hosana!

36 Wetshi A Wuki

  1  Jesu, we wetshi w'etema,
      Uya ndjutokonoya;
      Unya akolo wakisu,
      Ndu edia etem'asu.

Kitshiya
      Nduku lukumbu lukina
      L'atei wa antu tshe
      Dimena uku lone:
      Jesu, Jesu, Jesu.

  2  Jesu akatufutela
      Dibasa tshe dia fono;
      Nduku Ongenyi uku ndi,
      Shu tambetawo Jesu.

  3  Tuyi elo la ndjandula
      Ushimbedi a wolu;
      Talanga Jesu Uwandji,
      Lukumbu landi kawo.

  4  Lam'ayutulo lu nyoi
      Lu lushi l'ekumelu,
      Tayusangana l'ulungu,
      Tayotemola Jesu.

37 Dimi Layimba Esambu

  1  Dimi layimba esambu
      Wa ngandji k'Uwandj'ami;
      Lu kurus kakandasuwi,
      Akantshungula pundju.

Kitshiya
      Nyeso timbeli Uwandji,
      Ndi akavu lu kurus:
      Leko kakandantshungula,
      Akafuti limbu tshe.

  2  Layudianganya lukumu
      La ngandji kambukandi;
      Lakadimana l'akolo,
      Leko kakandamvwela.

   3  Layandula Umamedi
      Ne dia ololo andi;
      Ndi mbeyaka ntukimanyia
      Nembia kolo ndu nyoi.

  4  Ntu, layimbela Uwandji,
      Dia ngandji kambukandi;
      Nd'ayumbulula lu nyoi,
      Layuyala lakandi.

38 Umamedi Akavwela

  1  Umamedi akamvwela!
      Akavu l'utamba,
      Ne dia enungu wakimi;
      E, ndi akamvwela!

Kitshiya
      Jesu, Unkimanyiaka
      La ndjakimo le ye;
      Lam'adjaseye l'ulungu,
      Uwandji, umbuho!

  2  Enungu wakamatshaka,
      Vo wakosokosha;
      Ketshi kandi kuleki tshe,
      E, ngandji ka mamba!



  3  Unya aki udjim'utu
      Lam'akavu Jesu,
      Elundji kandi kompeta,
      Akuki nsonyi too,

  4  Delu hadiukuki nfuta
      Usahu akimi;
      Jesu, lambuyakimo tshe
      Pundju ketu le ye.

39 Jesu Akavu Lu Kurus

  1  Jesu akayi uma l'ulungu,
      Aketawo tuvwela,
      Akembe kurus ndu sonyi la pa,
      Akatutshungula.

Kitshiya
      Jesu akavu lu kurus,
      Aketawo ntusuwela,
      Konseka mbukaka sonyi,
      Akakimo lukumu
      Konseka mpanema leko,
      Ndi aketawo fono tshe.
      Ndi aketawo ntuvwela,
      Jesu, we Uwandji.

  2  Ukundi akeyi Ushimbedi
      Ntshika ngelu ka Papa,
      Ne dia mboto lu fono l'asui
      La mbetawo nyoi?

  3  Uyi le Jesu l'akolo aye,
      Uyi la munga tshe;
      Ne dia nkushimbela mbakandavu,
      Jesu hakoseke.

40 Lu Kurus Ka Sonyi

  1  Lu kurus ka sonyi, lu kurus k'asui;
      Jesu akavwela antu;
      Ku dimi nangaka mbuka Jesu ngandji
      Layolemia kurus kandi.

Kitshiya
      Layulanga kurus ka Jesu,
      Edja ndu akitshami wutshu;
      Layukime kurus ka Jesu,
      Layukundja lumu la pundju.

  2  Antu wa kete nye wakahetsha kurus,
      Ku to atunkutulaka,
      Jesu On'a Nzambi akatshiki lua,
      Akakiembe la Kalavari.

  3  Ku Dikila diandi diakene lu kurus,
      Lam'akavu Ushimbedi;
      Djimbitelu le su yeli kurus keku,
      Ya ngandji ka On'a Nzambi.

  4  Handjoseka kurus layukilemiaka
      Nshi yami tshe ya la kete
      Ne dia sonyi kato, ndu pa la fono
      Mbayumemba l'ongenongeno.

41 Lukumu La Kurus

  1  Kurus eli la lukumu,
      Layutshikala pundju,
      Yanyi la usasi ato,
      Atutohetelaka.

  2  Lam'ayuya fono le su,
      Woma ayutuhindja;
      Kurus ayusamba etema,
      La esasi w'amena.

  3  Lam'atohetaka unya,
      Yanyi yeko lu mbuka;
      Ote a kurus e ngaingai,
      Ambuleka yanyi tshe.

  4  Pa l'etshoko, ki, ndu kandji,
      Nduwanaka lu kurus;
      Ki kuleki kahashili,
      Ndu engenongeno tshe.

42 Lam'atumendaka Kurus

  1  Lam'atumendaka kurus
      Ka Jesu Kristu Uwandji,
      Ukundji eli anyanya,
      Nangaka nkimo utaku.



  2  Unsike nsema tshikima
      Lu nyoi ka Jesu Uwandji;
      Diango hadiunkutula ntu,
      Ku panda keko le Jesu.

  3  Okei la ngandji weko too
      L'elundji ka Uwandj'ami,
      Ketshi kandi kuleki tshe
      Ka waku weli la kete.

  4  Ndu diango tshe hadiedima
      L'ushinga a lumu landi,
      Dimi mpumbaka nkimo tshe,
      Utema ndu lumu lami.

43 Eteko Keko

  1  Eteko keko, dikila
      Dia dimba dia Jesu;
      Layoka antu w'akolo,
      Wayela ololo,
      Wayela ololo,
      Wayela ololo;
      Layoka antu w'akolo,
      Wayela ololo.

  2  Ndu opotodi lu kurus
      Akenyi Umvwedi,
      Aki la ongenongeno,
      Akashimbamela,
      Akashimbamela,
      Akashimbamela.
      Aki la ongenongeno
      Akashimbamela.

  3  Ndu dimi, elu, ndu dimi,
      Nangaka mbotshama;
      Kana dimi l'akolo tshe.
      Layela ololo,
      Layela ololo,
      Layela ololo;
      Kana dimi l'akolo tshe,
      Layela ololo.

  4  Jesu, Uwandji akisu
      Akatuvwela tshe;
      Dikila diakie la wolu
      Dia nshimbela antu,
      Dia nshimbela antu,
      Dia nshimbela antu;
      Dikila diakie la wolu
      Dia nshimbela antu.

  5  L'ayuyala lulimi ki
      Lu diumbu diakimi,
      Ku layotekoya mbeya
      Nkandula ololo,
      Nkandula ololo,
      Nkandula ololo;
      Ku layotekoya mbeya,
      Nkandula ololo.

44 Jesu Ambuteta Lane

  1  Jesu ambuteta lane,
      La ndjutongenyangenya,
      La ndjutusha dimba diandi,
      Ndu dikila diakindi.
      Ndi akatshula dikila,
      Akakimo dimba diandi
      Lam'alesu, Ushimbedi,
      Tuho nyoi kakie.

  2  Tuho Jesu, Ona Nzambi,
      We akayala untu,
      Akayala la asui,
      Akalembia Satana.
      Tuho nshi yakie ya mpimba,
      Tuho nyoi lu utamba;
      Lam'alesu, Ushimbedi,
      Tuho mbulo kakie.

45 Tanduli Jesu

  1  Edjedja Jesu Ushimbedi,
      Akavu l'utamba la kete,
      Akenyi fono dia ntamela;
      Tanduli Jesu.



Kitshiya
      Tanduli Jusu, Tanduli Jesu,
      Etem'asu wambotshama tshe
      Tanduli Jesu.

  2  Jesu nangaka ntushimbela,
      Ambedia etema wakisu,
      Ambudimanyia enungu tshe,
      Tanduli Jesu.

  3  Nyuyi le Jesu, Ushimbedi,
      Nyetawo wetshelu wakindi,
      Nyuwekamaki la mbetawo,
      Tanduli Jesu.

46 Kristu Akulo

  1  Jesu aketama, aki lu diumbu,
      Akakungi loko lama mbulo.

Kitshiya
      Uma lu diumbu, Kristu
      Akulo la wolu wakindi;
      Ndi akulo, uleki nyoi wolu,
      Ndi Uwandji lu diulelu diakindi.
      Akulo, akulo, mete Kristu akulo.

  2  Alami wa diumbu wakadilami,
      Vo kumena mbulo ka Uwandji.

  3  Diumbu kunkuka dia nshimba Jesu,
      Jesu akalembia nyoi pundju.

47 Jesu Ambulo Elo

  1  Jesu ambulo elo, Aleluya!
      Antu ndu andjelo wimba, Aleluya!
      Nyimbi l'ongenongeno, Aleluya!
      L'ulungu ndu la kete Aleluya!

  2  Jesu eko elo mete, Aleluya!
      Lendi wolu a nyoi? Aleluya!
      Lendi wolu a diumbu? Aleluya!
      Jesu akalembia tshe, Aleluya!

  3  Tuyeli Jesu pundju, Aleluya!
      Ndi akatutshungula, Aleluya!
      Teli andjedi andi, Aleluya!
      Tayolembia ndu nyoi, Aleluya!

48 Uwandji, Umvutelaki

  1  Uwandji, umvutelaki,
      Akambu aye w'ololo;
      Dia ndu dimi mvutelaka
      Wane weli lu udjima.

  2  Uwandji, unkeketshaki,
      La wolu aye a pundju;
      Dia ndu dimi ndjala wolu
      Dia nkeketsha wa weodu.

  3  Uwandji, undakanyaki,
      Akambu tshe wa yimba y'e;
      Dia ndu dimi mbetsha antu
      Dimena dia ditshelu di'e.

  4  Uwandji, dimi ndulaki
      La ngandji k'e ka mamba too;
      Dia ndu dimi nkimanyia tshe
      Wahumba ukimanyidi.

49 Aui Wa Mamba

  1  Umimbelaki tena tshe,
      Aui wa lulumbi;
      Omenya dimena diawo
      Aui wa lumu.
      Aui wa usasi,
      Wambumbetsha eteti:

Kitshiya
      Ndu w'amena, ndu wa mamba,
      Aui wa lulumbi;
      Ndu w'amena, ndu wa mamba,
      Aui w'ololo.

  2  Jesu akatela antu
      Aui wa lulumbi;
      Kanga unungu, ukaki
      Aui wa lumu.
      Ndi akosengasenga
      La aui wa ngandji;



  3  Lusaka lusaka ne dia
      Aui wa lulumbi:
      Wambuya le su tshe lindu,
      Aui wa lumu.
      Jesu, utetsha lama
      Nemia aui ane:

50 Uwetawo

  1  Uyi, untu a kolo tshe,
      Nzambi la ye ketshi,
      Ndi ayukusha mumuya,
      Uwetawo elo.

Kitshiya
      Uyi le ndi, uwetawo
      L'ongenongeno;
      Ndi nangaka nkushimbela,
      Uyi kakiane.

  2  Uwandji akakuvwela,
      Akakushimbela;
      Etawo dikila diandi,
      Ku we ayuhilo.

  3  Elu, Jesu eli mete,
      Ndu mbuka ka lumu;
      Uwetawo l'utema tshe,
      Ndi ayukusha ki.

  4  Uyi, uyali on'andi,
      Usambi la Jesu;
      Ndi akakolongoswela
      Dihuli lakandi.

51 Otshiya Ushimbedi

  1  Jesu kemadi l'andja, otshiyandi:
      Utema mbayangandi, otshiyandi:
      Uwetawo esadi, otshiya Ushimbedi,
      On'a Nzambi, Shesu tshe; otshiyandi.

  2  Tshikelandi dihuli, otshiyandi;
      Dia l'utem'aye elo; otshiyandi:
      Jesu, Ongenyi aye, we nangaka ndi
      mboto?
      Ukundi osekaye? Otshiyandi.

  3  We mbukaka diui diandi? Otshiyandi,
      Aya mbetawo elo; otshiyandi.
      Tshikelandi dihuli dia l'utem'aye elo;
      Nd'ayukongenyangenya; otshiyandi.

  4  Ndame kukanga lumu, otshiyandi;
      L'uma le Nzambi Shesu; otshiyandi.
      Ongendangenda mbeye, lu kete
      yudjashiye;
      Nd'ayukosa l'ulungu; otshiyandi.

52 Dimi Nangaka Nungame
                         Jesu

  1  Dimi nangaka nungame Jesu, mbuka
      kami,
      Haleye nkuma lakandi paka
      lambetawo.

  2  Dimi nangaka nungame Jesu, mete,
      Ndi katutenyaka Nzambi, Shesu
      kuluwanyi.

  3  Dimi nangaka nungame Jesu, lumu
      lami,
      Akamvwela, akambisha diese
      diahashili.

   4  Dimi nangaka nungame Jesu,
       Ushimbedi
       Dimi layutela anyu dia panda kakindi.

53 Ngandji Ka Mamba

  1  Ngandji ka mamba ka Jesu,
      To kakashimbela:
      Dimi lakashisho edja,
      Jesu akanyangi.

  2  Ngandji ka Jesu ka mamba
      Akanya woma tshe
      Uma l'utema akimi,
      Akambisha lumu.



  3  Nzambi ambuntshela kawo,
      Mukanda akindi
      Eli engawo ka wolu,
      Edja ndu la nyoi.

  4  Lam'ayushila lokendo
      Lasi la kete nye,
      Dimi layukita ngelu
      Ka ki la dimena.

54 Ngresa Kuleki Akolo Tshe

  1  Ngresa ka mamba k'Uwandj'asu,
      Ngresa kuleki akolo tshe;
      Leko l'utamba lu dikuna,
      Kakatuvwela On'a Nzambi.

Kitshiya
      Ngresa, ngresa,
      Ngresa ka mbedia utema tshe;
      Ngresa, Ngresa,
      Ngresa ka Nzambi le antu tshe.

  2  Kolo la delu la lunyangu,
      Mpimbaka nanya utem'ami;
      Ngresa kuleki ndu heyana,
      Ambutenya tshe lama mpanda.

  3  Shu hateyi nkumba akolo,
      Engo kakona keya ntotsha?
      Enda, dikila tu dia Jesu,
      Diakakele dia ntedia shu tshe.

  4  Ngresa ka mamba kahashili,
      Ambukuka di'asi mbetawo;
      Tshe walanga mena elundji
      Ka Jesu, wayutana ngresa.

55 Laki Uku Okoko

  1  Laki uku okoko,
      Lakashisho etali,
      Kumbetawo ntshikala ki
      L'ukutu a Nzambi.
      Lakalangi nkenda
      Lu mbuka ka kolo;
      Lakatshu etali uma
      Le Papa l'ulungu.

  2  Ulami akayangi
      Okoko akindi;
      Ndi akandjeli etali,
      L'ekidi, I'akuna.
      Ndi akantani wodu
      Les'eku la nyoi
      Ndi akankimela l'anya,
      Akambuki ngandji.

  3  Halangi nshisho ntu,
      La mpedia khum'emi,
      Halangi nseka Ulami;
      Lalanga l'ukutu.
      Ndi akanombola,
      La ngandji kakindi
      Lalanga diui dia Papa,
      Lalanga lakandi.

56 Jesu Akanya Wutshu Ami

  1  Lam'akimi l'akolo,
      Lakalombe wolu
      Nyimanyia ka enungu
      Le Jesu, uwandji.
      Nd'akuki nomba kami,
      Lakahilo mete;
      Jesu akanya wutshu,
      Akampa usambu.

Kitshiya
      Elu, Jesu akanya
      Wutshu w'utem'ami;
      Elu, Jesu akuki
      Delu diakimi.
      Woma a l'utem'ami
      Akamo esadi,
      Ne dia Jesu Uwandji
      Akanya wutshu tshe.

  2  Nshi kina mbuka wolu,
      Akuna weko too;
      Nshi kina dimi wodu,
      Wutshu akampeki;
      Ku lam'akamaleli
      Le Jesu, Uwandji,
      Jesu akanya wutshu,
      Akampa usambu.



  4  Layuyela Uwandji
      Ndi keya mbuka tshe,
      Ndi ayonombolaka
      Lokendo lone tshe,
      Halaheko mvutela
      Antu wa l'edja tshe;
      Jesu akanya wutshu,
      Akampa usambu.

57 Lushi La Diese

  1  Lam'akametawo Jesu,
      Aki lushi la diese too,
      Ongenongeno mbukami
      Ne dia Jesu Ushimbedi.

Kitshiya
      Diese too, diese too,
      Lam'akandotsha utema;
      Jesu akanya akolo,
      Akampa Ongenongeno.
      Diese too, diese too,
      Lam'akanshimbela Jesu.

  2  Latotemolaka Jesu,
      Lalanga mvutela antu
      Akambu wakandantshela,
      Ndu dia ololo andi tshe.
  3  Ki akoto l'utem'ami,
      Lam'akametawo Jesu.
      Halaseke Jesu pundju,
      Dimi undjedi akindi.

58 Jesu Akambedia

  1  Jesu akayi la ngandji
      Dia ndjamela utem'ami,
      Uma l'akolo ami tshe
      Ngresa akambedia.

Kitshiya
      Uma l'akolo wakimi
      Nd'akambedia l'anya andi,
      Uma l'udjima l'usasi
      Lusaka too, nd'akambedia.

  2  Jesu akambeti edja,
      La ntundu dimi latuki
      Keli lam'akametawo,
      Nd'akambedia mete.

  3  Lufule l'atende l'ote,
      Ndu seti yaki l'anya andi
      Uma l'akolo ami tshe,
      Ngandji akambedia.

  4  Kakiane latudjaseka
      L'ukungu a ngandji kandi;
      Latuwukaka lusaka,
      Ne dia nd'akambedia.

59 Udja Ashu Le Jesu

  1  Naka we la ehumba,
      Udja ashu le Jesu;
      Eya wolu wakindi,
      Udja ashu le Jesu.

Kitshiya
      Jesu Uwandji w'ulungu,
      Jesu lakavu l'utamba,
      Ndi mbeyaka nkuyindja,
      Udja ashu le Jesu.

  2  Ndi mbeyaka nkamela,
      Udja ashu le Jesu;
      Nkusha lumu la pundju,
      Udja ashu le Jesu.

  3  Lama nshisha wutshu tshe
      Udja ashu le Jesu;
      Lama mimba esambu,
      Udja ashu le Jesu.

  4  Lama nkuma l'ulungu,
      Udja ashu le Jesu;
      Lama ndeka kolo tshe,
      Udja ashu le Jesu.

60 Latukuhumbaka

  1  Latukuhumbaka,
      Jesu Ushimbedi,
      Dimi nkuyangaka;
      Uyali la suki.



Kitshiya
      Unsuke, Ushimbedi
      Dimi kema wolu;
      Omboya wolu aye,
      Kandji le ye.

  2  Latukuhumbaka
      La lushi la lushi;
      Uyaki luwangu,
      Ongenyangenyaki.

  3  Latukuhumbaka
      L'ehimba ami tshe
      Lambekama le ye,
      Uwandji akimi.

  4  Latukuhumbaka
      Umbetsha w'ololo;
      Ushimbeli uma
      L'akambu w'akolo.

61 Jesu Eko, Ambuteta

  1  Jesu eko ambuteta,
      Uma lu akolo tshe;
      Shu tambuka diui diandi,
      Ati, "Nyuyi, nyundjeli."

  2  Jesu eko, ambuteta,
      Uma lu dikishi tshe;
      Ndu l'akambu watulanya,
      Aii, "Nyuyi, nyundjeli."

  3  Jesu eko, ambuteta,
      Tuki diui diandi ne;
      Tuyakimo pundju le ndi,
      Tuki ngandji kuleki.

62   Lambukuka Ngandji, Jesu Kami

  1  Lambukuka ngandji, we Jesu kami,
      Akambu wa kolo lambakimo tshe;
      Umvwedi a ngandji, ndu Ushimbedi,
      Lambuleka nkuka ngandji otekoya.

  2  Lambukuka ngandji ne dia kakie,
      We akanfutela dibasa diami;
      We akuki kandji k'atende l'ote:
      Lambuleka nkuka ngandji otekoya.

  3  Layukuka ngandji edja ndu nyoi,
      Layukandulaka lam'eki lumu;
      Layumuyanga mvo, Jesu, kamvute,
      "Lambuleka nkuka ngandji otekoya."

63 Ngandji Akambedia

  1  Lakashisho l'akolo, Jesu akanangi.
      Ku ndi akashimbela, akambuki
      ngandji;
      Laketawo esadi, lam'akandambeti,
      Latongenangenaka nshi tshe la ndi.

Kitshiya
      Akambedia, akambedia
      Ngandji k'Uwandj'asu,
      Akambedia;
      Akambedia, akambedia,
      Ngandji k'Uwandj'asu,
      Akambedia.

  2  Lambuyakimo lendi, dia mbuyela
      pundju,
      Uwandji Jesu Kristu; Uwandj'ami
      mete;
      Ndi la ngandji le su tshe,
      layuwandulaka,
      Layukambelaka lutumu pundju.

  3  Nyu antu wa la kete, nyendi utsha le
      ndi;
      Ndi la ngandji ka wuki, kukandi antu
      tshe;
      Ndi Uwandji w'uduwa, akalembia
      ngimbi;
      Kanyuyi le ndi elo, nyuwetawo.

64 Lasuki La Ye

  1  Jesu, we ongenyi ami
      Ndeka tshe wa la kete;
      Utshika1i la mi pundju,
      Ushimbedi akimi.



Kitshiya
      Mbuka tshe, mbuka tshe,
      Mbuka tshe la kete;
      Lambulanga we lasuki,
      We ongenyi w'ololo.

  2  Jesu, dimi hakolombe
      Diese kana lukumu;
      Layetawo pa la kete,
      Dia ntsho lasuki la ye.

  3  Jesu, onombole pulu,
      Unkimanyia la kete,
      Edja ndu l'ayumukuma
      Le ye pundju l'ulungu.

65 Umamedi Akimi

  1  Umamedi akimi,
      Unkimanyia lu ahuli tshe;
      Paka ngandji kakie
      Ayunama lu lokendo tshe.

Kitshiya
      Yanyi tshe ndu l'utshu,
      Ediaki utem'ami;
      Ngandji kakie ka wuki
      Ayunshimba uma l'akolo.

  2  Onombolaki pulu,
      Lam'atshomi lasi la kete;
      Halanganela lindu,
      Naka weme ayuntshindela.

  3  Latukukaka ngandji
      Kakiane edja ndu nyoi;
      Ku layeya ngandji tshe,
      Ndu ongenongeno a pundju.

66 Jesu Ongenyi A Mete

  1  Jesu Ongenyi a mete mbendi,
      Ongenyi, Ongenyi.
      Ndi eli la ketshi too le antu,
      Ongenyi, Ongenyi,

      Jesu eli Ongenyi a mete,
      Atututshelaka kawo;
      Jesu Ongenyi a pundju mbendi,
      Ongenyi, Ongenyi.

  2  Jesu Umvwedi a mete mbendi,
      Umvwedi, Umvwedi.
      Ndi akavwela antu l'utamba,
      Umvwedi, Umvwedi.
      Jesu eli Umvwedi w'ololo,
      Atushimbelaka antu;
      Shu kema la Umvwedi ukina,
      Umvwedi, Umvwedi.

  3  Jesu Uwandji a mete mbendi,
      Uwandji, Uwandji.
      Ndame mbeyaka akambu asu,
      Uwandji, Uwandji.
      Jesu eli Uwandji mete;
      Ndi la ketshi la ngandji too;
      Jesu uleki Satana wulu,
      Uwandji, Uwandji.

67 Ongenyi Ololo

  1  Ongenyi, Ongenyi mete,
      Jesu eli Ongenyi;
      Ongenyi la Ushimbedi
      Ndi la antu tshe ketshi.

Kitshiya
      Ayudimanya akolo
      Weli l'etem'asu tshe;
      Ongenyi, Ongenyi, mete,
      Jesu eli Ongenyi.

  2  Etem'asu weli wodu,
      Satana atâmbaka;
      Jesu ayutukeketsha,
      Ayututshela kawo.

  3  Jesu, Ongenyi w'ololo,
      Mbeyaka akambu tshe;
      Shu antu kema la wolu,
      Tutshu tutuwuteli.



68 Dimi L'elungamelu

  1  Haleyi nshihudia ketshi
      Kakambuki Nzambi;
      Ne dia ndi akansonola
      Dia ndjala on'andi.

Kitshiya
      Keli dimi l'elungamelu
      Lu wolu andi, ndu ketshi kandi;
      L'alaka andi wa mete,
      Nd'ayutushimbela.

   2  Ukundi akayi Jesu?
      La ndjutusuwela,
      Aketawo nyoi kasu,
      Akulo la wolu.

  3  Nyuma ka Nzambi akayi
      Dia ndjutenyaka na?
      Dia ntenya akolo asu,
      Tayuwandulaka.

  4  Haleyi lam'ayunduya,
      Le andjedi andi;
      Tayutsho lu ngelu kandi,
      Tayudjase la ndi.

69 Dimi Lambuya Le Ye

  1  Dimi lambuya le ye,
      Wula, wodu, la tshungu,
      Dimi untu a kolo:
      Unshimbeli kakiane.

Kitshiya
      Lambukulungamela,
      Jesu, we umvwedi;
      Lambuyakitshakitsha,
      Unshimbeli kakiane.

  2  Latukukumbulaka,
      Lakashisho l'akolo,
      Jesu ambumvutela
      Ati, Layukedia tshe.

  3  Lambuyakimo le ye,
      Engenyi la diango tshe,
      Utem'ami ndu dimba,
      Mbakukimwelami tshe.

  4  Lambetawo alaka,
      Ndu dikila diakie;
      Lambuyakitshakitsha,
      Layusuwaka la ye.

  5  Jesu ambuya le mi,
      Ambundudia la ngandji,
      Ndu la Nyuma k'Ololo;
      Lusaka, lusaka too.

70 Akumi Divwa L'ekoko
                      Divwa

  1  Akumi divwa l'ekoko divwa
      Waketama l'ukutu,
      Keli otoi akashisho
      L'akuna w'etali;
      Etali lu leke la kolo,
      Uma le ulami akindi,
      Uma le ulami akindi.

  2  "Uwandji, we la ekoko lane,
      Akumi divwa la divwa
      Ukundi ewo kema kambi?
      Ulami, umvuteli."
      Ndati, "Okoko akashishwi,
      Lambutsho l'akuna la ntûyanga,
      Lambutsho l'akuna la ntûyanga."

  3  Nduku untu laki l'ukutu
      Akenyi pa k'ulami
      Ka nyanga wulu l'udjima,
      Ntundu atenyi okoko.
      Akutani l'atei w'akuna,
      Kandji, ndu las'eku la nyoi,
      Kandji, ndu las'eku la nyoi.

 4  Uwandji Jesu, apopo ane
      Wa dikila, ukundi,



      Lu wanya wakie lu mbuka
      Nd'atende lu tambi?
      "Ushinga a nyanga okoko
      Wakashisho uma le ulami,
      Wakashisho uma le ulami."

  5  Nyuki dielu di'ongenongeno
      Uma l'akuna ati,
      "Nyongenengene la mi elo,
      Lakatanyi okoko."
      Ndu andjelo wambimba vati,
      "Uwandji ambosa akindi,
      Uwandji ambosa akindi."

71 Lasuki La Kurus

  1  Jesu, ntshikali suki
      La ye mbalombami,
      Lu kurus kambutumba
      Wulu a mpandjami.

Kitshiya
      Lu Kurus, lu kurus
      Layutana lumu
      Edja ndu layumutsho
      L'ulungu lakasu.

  2  Ku lasuki la kurus,
      Ngandji kakantani
      Jesu, Yoto ya Nzambi,
      Ambumbela lane.

  3  Ku lasuki la kurus,
      Untshindeli pulu,
      E, didjidji dia kurus
      L'ote mbalangami.

  4  Ku lasuki la kurus
      Lambulungamela;
      Lambekama le Jesu
      Dia nkuma l'ulungu.

72 Lu Kurus

  1  Jesu akayi edjedja,
      Akatutshungula;
      Kakiane taya la lumu
      Ndu ongenongeno.

Kitshiya
      Lu kurus, lu kurus
       L'akamenyi yanyi,
      Akolo wakimi wakamo;
      Jesu akiko, la ndi akansenya,
      Akampa utema w'ololo.

  2  Udjima aki l'etema
      W'antu wa la kete,
      Jesu akayi la yanyi,
      Akatedia shu tshe.

  3  Kakiane taya la lumu
      Dikambu dia Jesu;
      Tuyali antu w'ololo
      La ngandji kakindi.

  4  Ndu antu tshe wayi elo,
      Watemole Nzambi
      La Jesu, Ona akindi,
      Lu Nyuma k'Ololo.

73 Lu Dikila Dl'umamedi

  1  Ayotsha utem'ami?
      E, dikila di'Umamedi;
      Ahumba utem'ami?
      E, dikila di'Umamedi.

Kitshiya
      Eteko k'ololo keko ka mbotshami,
      Layediama kawo
      Lu dikila di'Umamedi.

  2  Lendi panda kakimi?
      Lu dikila di'Umamedi;
      Angelami mata na?
      E, dikila di'Umamedi.

  3  Ayedia mindu kami?
      E, dikila di'Umamedi;
      Etsh'ami hawukuki,
      Ku dikila di'Umamedi.



  4  Ambisha ki elo na?
      E, dikila di'Umamedi;
      L'ongenongeno pundju?
      E, dikila di'Umamedi.

74   Lalanga Mvutelaka Engenyi

  1  Lalanga mvutelaka engenyi wakimi
      Dia lukumu la Jesu, la ngandji kakindi
      Nangaka vo tshe mbeya akambu
      wakindi,
      Wuleki tshe ololo, a wa la kete nye.

Kitshiya
      Lalanga mvutelaka
      Engenyi ami lindu,
      Akambu tshe wa Jesu
      La ngandji kakindi.

   2  Lalanga mbatelaka lukumu lakindi,
      Luleki tshe ololo, ya wa la kete nye.
      Nangaka mbetsha antu, di'Uwandji a
      lumu,
      Ayatshelaka kawo, uku ambuntshela.

  3  Lalanga mbatelaka akambu wa lumu,
      Edjedja vo kumbeya Nzambi la
      On'andi;
      Lam'ayuweya Jesu, layongenangena;
      La lushi l'ekumelu, layimba esambu.

75 Nyaela

  1  Uki! Ukundi ukami,
      Leso l'usui etali?
      Diui di'Ulami w'ekoko,
      Diambeta waku washisho

Kitshiya
      Nyaela, Nyaela,
      Nyaela uma le Satana;
      Nyaela, Nyaela,
      Nyela washisho le Jesu.

  2  Lend'eli untu layutsho,
      La ndi ntuyanga washisho?
      Na unt'uyaela lindu,
      Dia mbalamaka l'ukutu?

  3  Vo wambulela l'udjima,
      Haweyi ntsho lu akuna:
      Ulungi! Leta l'Uwandji,
      "Ela ekoko wakimi!"

76 Ushimbeli Antu

  1  Jesus la su ngandji
      Ka ntusha lumu,
      Mbakandayi la ndjutushimbela,
      Akatenya ketshi,
      Ketshi ka wuki,
      Ketshi le antu wa lu wedja tshe.

Kitshiya
      Jesu Ushimbedi,
      Utushimbela,
      Ushimbeli antu wa wedja tshe.

  2  Jesu la su ngandji,
      Tuteli antu
      Weli l'udjima dia panda kawo;
      Tutshu la ngelu tshe,
      Tutshu luwangu,
      Antu kaweyi lumu la pundju.

  3  Tukambi ulimu,
      Ulimu a Jesu,
      Ulimu wa mbela antu le ndi,
      Jesu Ushimbedi,
      Antu haweyi,
      Tuwateli la ntundu watavu

77 Nyutshu Luwangu

  1  Antu wa Nzambi nyutshu luwangu,
      Antu efula haweyi Jesu;
      Anyasu wahumba mbewo mete,
      Na untu ayutsho la ntâkimanyia?

Kitshiya
      Nyutshu luwangu! Nyutshu luwangu!
      Antu wayuvo elo;
      Nyutshu luwangu! Nyutshu luwangu!
      Dia ntukimanyia antu.



  2  Nyutshu la wolu a Jesu elo,
      Nyutshu la ketshi kambundunyusha;
      Kema ololo nkungaka nshi tshe,
      Lam'eli antu lu mbuka ka kolo.

  3  Nshi y'ekambelu kema efula,
      Nyoi ayuya luwangu le tshe;
      Unela elo, utshu la Jesu,
      Dia nshimbela antu watushishoka.

78 Ongenongeno L'ulungu

  1  Lu ulungu keli ongenongeno,
      L'ayala untu On'a Nzambi
      Jesu Ushimbedi akayûvwela,
      Ambuweta ati, "On'ami."

Kitshiya
      Nyuki! Nyuki! Andjelo wimba
      Esambu wa mandula Jesu!
      Antu wakahandi uma l'akolo,
      Watandulaka Jesu pundju.

  2  Antu wa la kete nyongenengene,
      Untu ambukadimo elo;
      Aki la nyoi, la fono mete,
      Ambuyala untu ololo.

  3  Andjelo l'ulungu wangenengene,
      L'ayuya untu lakashisho
      Wayotemolaka Nzambi la Jesu,
      La Nyuma k'Ololo l'ulungu.

79 Uyali Ki Elo

  1  Uyali ki elo,
      Uyi le Jesu;
      Ndame keli kanga
      Diui dia lumu;
      Uyali ongenyi
      W'ana a Nzambi,
      Ukimanyia antu
      La wolu andi.

  2  Uyali ki elo
      Kete la lundju;
      Utshikali edja
      La Jesu ndame;
      Watendaka Jesu
      Wayufan'a ndi,
      Uyali omenyi
       A Jesu mete.

  3  Uyali ki elo,
      Ki l'utem'aye:
      Tukanyi tshe uku
      Alanga Jesu;
      Nyum'akolombole
      L'ashi wa lumu,
      Ayukuhiluya
      Untu a Nzambi.

80 Ki, Nyu Tshe

  1  Jesu, ngimbi ambopepa! Asukhu
      wambumbombo!
      Ndu ulungu ambuhutama, nduku
      latukimanyia;
      We ambetawo dia shu mvo? Ukundi
      etam'e
      Kakiane shu tuyanga ndjita, lu
      dingunda dia nyoi.

Kitshiya
      Pepe l'asukhu wayukitanyia. Ki, nyu
      tshe!
      Kana la pelu ya ngimbi tshe, Edienge,
      antu,kana akolo tshe,
      Nd'ashi heyi ndjitsha watu wetami
      Uwandji w'ulungu la kete;
      Vo tshe wayetawo diui diami; ki, nyu
      tshe!
      Ki, nyu tshe! Vo tshe wayetawo diui
      diami,
      Ki, ki, nyu tshe!



  2  Uwandji; dimi la delu, lambokolama
      l'okei:
      Dimi nkolombaka l'utema; uhemo,
      umameli!
      Ngimbi ka kolo la fono eko
      l'utema'ami!
      Ku lambuvo! Lambuvo,
      Uwandji;esadi, uya le mi.

  3  Uwandji, woma ambumo, asukhu tshe
      waya ki;
      Yanyi yamboheta l'eduwa, ki eko
      l'utem'ami,
      Utshungudi, utshikali, tonsekaki
      pundju;
      Ku layukuma le ye l'ulungu,
      I'ongenongeno pundju.

81 Lukumbu La Jesu

  1  Lukumbu la Jesu eli
      La wolu a nkusamba,
      Lo ayukongenyangenya,
      Ulotole lam'atshwe.

Kitshiya
      Kawo tshe! Kawo tshe!
      Lukumbu l'umamedi!
      Kawo tshe! Ndu wulu,
      Ambuleka kumbu tshe.

  2  Lukumbu la Jesu leko
      Uku engawo kasu,
      L'ayutuhimba Satana,
      Jesu ayuwutshanya.

  3  Lukumbu la Jesu ndeka
      Kumbu tshe ya la kete;
      Lam'ayutimba l'ulungu,
      Tayandulaka Jesu.

  4  Lam'akumasu l'ulungu
      L'ongenongeno pundju,
      Tayuka Nzambi lusaka
      Lu lukumbu la Jesu.

82 Shu Tambuka Lukumu

  1  Shu tambuka lukumu
      L'ololo, I'ololo;
      Jesu, Jesu Uwandji,
      Ololo, ololo,
      Tayotola lukumu
      Le antu wa edja tshe
      La Jesu Ushimbedi,
      Ololo, ololo.

  2  Jesu we Ushimbedi,
      Ololo, ololo;
      Lu nyimanyia akolo,
      Ololo, ololo,
      Taki la nyoi edja,
      Satana akatundi,
      Jesu akatuvwela,
      Ololo, ololo.

  3  L'ayututsho le Nzambi,
      Ololo, ololo;
      Tayudjase lakandi,
      Ololo, ololo,
      Shu tayena engenyi,
      Tayuyala la Jesu,
      Tayuwandula pundju,
      Ololo, ololo.

83 Ndi Ambushimbela

  1  Lambena ongenyi a wulu.
      Ngandji kandi ndeka tshe;
      Nangaka mvutela antu tshe
      Dia ngresa kakandambuki.

Kitshiya
      Ndi ambushimbela
      Lumu lami mete;
      Utem'ami l'ongenongeno too,
      Dia dimi mbotemola.

  2  Ndi ambunyimanyia kolo tshe,
      Ndi ambotsha utema;
      Ku lambekama lu wul'andi;
      Nd'ayonombolaka nshi tshe.



  3  Lam'akimi la lunyangu too,
      Ku ngandji kakambeti
      La dihuli dia mbidjase ki
      Lu ngelu kandi l'ulungu.

84 Laka Nzambi Katatatshu

  1  Shu antu wa Nzambi,
      Tuyasanganya kame,
      Timbi esambu w'ololo,
      Timbi esambu w'ololo,
      Totemole Nzambi,
      Totemole Nzambi.

Kitshiya
      La ngelu ka Nzambi,
      Utsha leko katatatshu,
      La ngelu ka Nzambi l'ulungu,
      La ngelu k'ololo ka ki.

   2  Waku waseka Nzambi,
      Watuni mimba kimbu;
      Vo hawutshu laka Nzambi,
      Vo hawutshu laka Nzambi,
      Haweyi ololo,
      Haweyi ololo.

  3  Esambu le Nzambi,
      Wafuli, aha delu;
      Laka Nzambi katatatshu,
      Laka Nzambi katatatshu,
      La ngelu l'ulungu,
      La ngelu l'ulungu.

85 Utem'aye Ukundi!

  1  Pusa ambuhanema lu kurus?
      Utema ukundi?
      We ambukimo tshe le Uwandji?
      Utema ukundi?

Kitshiya
      Utema ukundi,
      Ambolongoswama,
      We ambediama, ambotshokwama;
      Ololo le Nzambi?

  2  We ambolembia akolo aye?
      Utema ukundi?
      Akambu wa l'andja ndu wa l'atei?
      Utema ukundi?

  3  We ambunyanga ne dia akolo?
      Utema ukundi?
      Jesu Keli Uwandj'aye mete?
      Utema ukundi?

  4  We ambokendakenda la Jesu?
       Utema ukundi?
       We ambolota utem'a wema?
       Utema ukundi?

86 Lakakimo Lumu Lakimi

  1  Lakakimo lumu,
      Dikila diakimi;
      Ne dia nkushimbela
      Lu fono la nyoi
      Dimi lakakusha lumu,
      Engo kambish'e na?
      Dimi lakakusha lumu,
      Engo kambish'e na?

  2  Ngelu ka l'ulungu,
      Lukumu lakimi,
      Mbakamatshiki tshe,
      Lakayi la kete.
      Lakatshiki ulungu tshe,
      Engo katshik'e na?
      Lakatshiki ulungu tshe,
      Engo katshik'e na?

  3  Dimi lambukela
      Lumu la ololo.
      Nyimanyia la panda
      Uma lu akolo.
      Lakel'akambu w'ololo,
      Engo kambel'e na?
      Lakel'akambu w'ololo,
      Engo kambel'e na?



87 Osa Lumu Lakimi

  1  Osa lumu lakimi,
      Uwandji Jesu Kristu;
      Ndu nshi yami ndu deku,
      Nangaka nkukimwela tshe,
      Nangaka nkukimwela tshe.

  2  Osa anya wakimi,
      Wakukambeli tumu;
      Ndu ekulu, weteti
      L'edja tshe la diui diakie,
      L'edja tshe la diui diakie.

  3  Osa lulimi lami,
      Nkandulaki paka we;
      Umvute aui w'ololo,
      Wa dimi mbetsha antu,
      Wa dimi mbetsha antu.

  4  Osa diango diakimi,
      Lambukukimwela tshe;
      Ndu yimba ndu wulu tshe,
      Dia ntsha uku alang'e
      Dia ntsha uku alang'e.

  5  Osa ngandji kakimi,
      Ukifudia efula;
      Osa ndu utundu ami,
      Ndjali aye tshe pundju,
      Ndjali aye tshe pundju.

88 Mvula Y'ongenongeno

  1  Engenongeno efula
      Eli daka dia ngandji;
      Diango di'ololo ndjakaka
      Uma le Ushimbedi.

Kitshiya
      Ngandji ka Nzambi,
      Tambukihumba nshi tshe;
      Ketshi ka Nzambi kambene
      Kambutongenyangenya.

  2  Ongenongeno a pundju;
      Ayi le an'a Nzambi;
      Okone mvula y'etshoko
      Yalo lu kete l'owo.

  3  Nzambi ututumelaki
      Mvula y'ongenongeno;
      Utusha wulu a Jesu,
      Utukimanyia elo.

89 Yanyi Yeko Too L'utem'ami

  1  Yanyi yeko too l'utem'ami,
      Yuleki ya la kete;
      Ne dia Jesu keli Uwandji,
      Usasi w'antu tshe.

Kitshiya
      Yanyi yeko, yanyi wulu!
      Utem'ami l'ongenongeno:
      Lam'ayumena Uwandji,
      Yanyi aya l'utema.

  2  Diandu dieko too l'utem'ami,
      Ndu nemo le Uwandji;
      Ne dia ndame atulungaka
      Esambu wakimi.

  3  Ngresa ayuya l'utem'ami,
      Lam'alemiami Jesu;
      Ndi ayunkimanyiaka nshi tshe,
      La nembia Satana.

90 Ndi Atumimbiaka

  1  Usambu eko l'utem'ami,
      Jesu ambumvutela,
      "Tukaki woma, dimi la ye,
      Lu akambu wakie tshe."

Kitshiya
      Jesu, Jesu, Jesu,
      Lukumbu landi
      Munduyaka nangu,
      Atumimbiaka nshi tshe.



  2  Lumu lakimi akalana
      Lu akambu w'akolo;
      Jesu akoto l'utem'ami,
      Akalongosola tshe.

  3  Dimi ndekaka diango diandi,
      Latudjaseka la ndi;
      Mendaka elundji kakindi,
      Okone latimbaka.

  4  Lam'ayuya ehimba nshi tshe,
      Ndi atonombolaka:
      Naka mbuka hene ololo,
      Anya wakindi weko.

  5  Mete, Jesu ayukalula,
      Ma lakandi l'ulungu;
      Layusangana kame la ndi,
      Layimbaka esambu.

91 Shu Mbukaka Lufungusu

  1  Shu mbukaka lufungusu l'akambu a
      wulu,
      Ta dieko nd'akolo too wa ntutsha sonyi
      tshe;
      Watonyolaka wane walanga ndjela
      Jesu,
      Keli shu tuleki mbulungame.

Kitshiya
      Lakasu lu dikuna, dia akambu wa Jesu,
      Tambono lu eteko kahashili pundju;
      Elu tambole ma dia lumu diatutushaka
      wulu.
      Di'uma le Jesu Uwandj'asu.

  2  Antu watukaka woma, weli l'ukananu,
      Watuhumbaka mbeya di'Umamedi
      awo:
      Watokendakendaka l'udjima a
      tshududu,
      Nyeso tuwateli di'Umamedi.

  3  Nzambi atututshelaka akambu a waki,
      Nd'atutukimanyiaka shu asika Kristu;
      Ngandji kandi keko pundju le
      embetawudi
      Nd'ayutolombola la any'andi.

92 Ololo Tshe

  1  Uwandji Jesu, dimi nkulangaka;
      Uyali l'utem'ami, olongosole,
      Ndu unya akolo la mindu loko;
      Otsha utema akimi, vo wayali

Kitshiya
      Ololo tshe, e, ololo tshe;
      Jesu, otsha utema ololo tshe.

  2  Jesu, we On'a Nzambi, enda dimi
      Lamboseka akambu w'akolo tshe;
      We hatuni waku wayukolomba,
      Jesu umbuki ketshi, unshimbela.

  3  Uwandji, lambukolomba kakiane,
      Unyimanyia, akambu w'akolo tshe;
      Lambena dikila, dio diakankwela,
      Diatolongosolaka utem'ami.

  4  Utema w'ololo, vo wambuleka
      Ukundji la akambu wa kete tshe;
      Diango dia la kete, dio kema pundju,
      Utem'a kawo havu, pundju le ye.

93 UNKIMANYIA ELO

  1  Jesu, la ngresa kakie,
      Aha la wulu akimi,
      Lalomba utem'a kawo,
      Unkimanyia elo.

Kitshiya
      Unkimanyia elo,
      Unkimanyia elo,
      Utshikali l'utem'ami.
      Unkimanyia elo.

  2  Jesu, we eko l'edja tshe,
      We eko lane kakiane,
      Utshikali la su pundju.
      Unkimanyia elo.

  3  Ndu akambu wa Satana
      Weko la lushi la lushi;
      Lalawo fono kakindi,
      Unkimanyia elo.



  4  Lakotemola kakiane,
      Nangaka wulu akie,
      Jesu tonsekaki pundju,
      Unkimanyia elo.

94 Jesu, Dimi Nkulangaka

  1  Jesu, dimi nkulangaka,
      L'utema tshe ndu lumu;
      Unduya Nyuma k'Ololo,
      Adjase la mi pundju;
      Atshikal'edja ndu nyoi,
      Lam'ayumanda l'ulungu;
      Jesu, Ongenyi ami,
      Uka nomba kene.

  2  Jesu luka antu ngandji,
      Weme keli la ketshi,
      Umbuki ketshi ndu dimi,
      L'ahuli tshe watshomi
      Ontshokole, Uwandj'ami,
      Undudiaki la saki too;
      Jesu, we Olombodi,
      Uka delu diami.

  3  Dimi lambongenangena,
      Dia Jesu kanga wulu;
      Eli lu ndeka Satana,
      Ayunkeketsha mete;
      Ayundudia la wulu too,
      Ku layolembia Satana;
      Ku layutana lumu,
      Le Nzambi l'ulungu.

95 L'ayuya Ehimba

  1  L'ayuya ehimba
      Jesu, unsuke;
      Dimi nkuhumbaka,
      We Umamedi.
      Naka we ambomena
      Luyanga ntsha kolo,
      Jesu, tuntshikaki,
      Dimi ntukoko.

  2  Diango dia la kete
      Mbulaka ashu,
      Akambu wa kolo,
      Vo mpimbakami;
      Uka delu diami ne,
      Jesu, Uwandj'ami,
      Umbisha dihunga,
      Nkuyeli weme.

96 Tukitanyia

  1  L'akendakendasu
      Lasuki la Jesu,
      Ndi atoya diese diakindi;
      L'atshasu diui diandi;
      Ndi atutshindeli,
      Ndu wane watukitanyiaka.

Kitshiya
      Tukitanyia, elu, tukitanyia,
      Ku tayongenangena, layutukitanyia.

  2  L'ayutemba wutshu,
      Ndu l'ayutena pa,
      Jesu ayutukimanyiaka;
      Woma ayushila,
      Delu diayumo tshe,
      La omonomono a Jesu.

  3  Katutshu la Jesu,
      Katudjase la ndi
      Lu ahuli tshe walangandi;
      Katutshi diui diandi
      Katukambi la ndi,
      Aha la woma, I'ukitanyia.

97 Uku Alange, Umamedi

  1  Uku alang'e, Umamedi?
      Utungi mbeye, on'e kemi;
      Olongosole utem'ami,
      Lam'akungami. Umamedi.

  2  Uku alang'e, Umamedi!
      Enda, uhimbi utem'ami;
      Nzambi ombotsha kakiane,
      Lam'akungami, Umamedi.



  3  Uku alang'e, Umamedi!
      Wutshu a wuki, l'utem'ami;
      Wulu, wulu tshe, weko le ye,
      We utshungudi, untshunguli.

  4  Uku alang'e Umamedi!
      Uyunkimanyia kakiane,
      Nzambi, undudia la Nyuma k'e
      Kristu enami l'utem'ami.

98 LAMBULUNGAMELA JESU

  1  We Jesu Umvwedi,
      Latuketawoka,
      On'a Nzambi;
      Uka nomba kami,
      Udimany'akolo,
      Unkimanyia nshi tshe
      Dia nduwana.

  2  Ngresa kakie ayi,
      La ndjunkeketshaka,
      La ndjunsamba;
      Weme akamvwela,
      Layukuka ngandji
      L'utema akimi
      Edja pundju.

  3  Lam'atshikalami
      Lasi la kete nye,
      Onombole;
      Utshanya udjima,
      Usambi utema,
      Uyali lasuki,
      Untshindela.

  4  Lam'ayuya lushi
      La nyoi kakimi,
      Kantshu le ye;
      Ushimbedi asu,
      Unya woma le mi,
      Komembe l'ulungu,
      Mbitsha pundju.

99 Ndjali Uku Jesu

  1  Engenongeno wa kete
      Watunkutulaka:
      Mbalangami ndjala kawo,
      Ndjali uku Jesu.

Kitshiya
      Uku Jesu tena tshe,
      Ndu la yanyi ndu l'utshu,
      Uku Jesu ndu pundju,
      Ndjali uku Jesu.

  2  Ndi ambunya etakanya
      Uma l'utem'ami,
      Dia dimi mbukambelaka
      Lutumu l'ololo.

  3  Lu lokendo lami lindu,
      Kayumutelaka
      Antu tshe lukumu lone
      La Uwandji Jesu.

  4  Lam'akumami l'ulungu,
      Ndi anungameli,
      Weme Uwandj'ami,
      "We undjedi ami."

100 Nkambeli Jesu

  1  Nkambeli Jesu lutumu mete,
      Mbongenyangenya lu akambu tshe,
      La kolamelu, lam'emi lindu
      Ku ndame ayongenyangenyaka.

Kitshiya
      We Jesu, uwandj'ami,
      Ndjakimo tshe le ye,
      Ne dia we akamvela,
      L'asui a wulu;
      We keli Umamedi,
      We kang'utem'ami,
      Kankusha lumu lami tshe,
      Weme Uwandj'ami.



  2  Nkambeli Jesu lutumu mete,
      Mbetawo leta la Ushimbedi,
      Ndi akamvwela, dia ngandji kandi,
      Kakiane lambuyakimo le ndi.

  3  Nkambeli Jesu lutumu mete,
      L'ahuli tshe ndu lu akambu tshe.
      Lu mbuka kandi kayumusuwa
      L'ongenongeno la Uwandj'ami.
  4  Nkambeli Jesu lutumu mete,
      L'atei antu wa la kete nye;
      Nyangi washisho, mbaela le ndi,
      Ku vo wayuyala la ndi pundju.

101 Jesu Ndame Ayena Pa?

  1  Jesu ndame ayena pa,
      Lam'enasu olo?
      Kema, shu l'ulimu a ntsha,
      Tenaka la ndi pa.

  2  Andjedi wa Jesu weko
      L'ulungu lakandi,
      Wakenyi pa la kete nye
      Weko la diese too.

  3  Layukambelaka tumu,
      Edja ndu lu nyoi;
      Ku nd'ayombosa l'ulungu,
      Pundju la ndi leko.

102 Nzambi E Ulami

  1  Nzambi e ulami, halahumbi;
      Ndi atonombolaka
      L'ahuli tshe
      Wamenyandi,
      Dia ololo ami.

Kitshiya
      Ushiku andi
      Usadi mbewo,
      Lokoho landi ololo;
      Ndi ulami, yanyi ndu l'utshu,
      L'ahuli w'amena.

  2  Ndi ayunkimanyia ntsha ololo,
      Ayumbisha wulu
      Wa nkendakenda lu mbuka
      K'akambu w'ololo.

  3  Ndu lam'ayumeta lu udjima,
      Handjudja mbuka woma;
      We eli la mi tena tshe,
      Atunkeketshaka.

103 Jesu, Lambukulaka

  1  Jesu, lambukulaka
      Ntsha uku alang'e,
      Uya lasuki la mi,
      Ongenyi akimi;
      Naka we eli la mi,
      Haluki ta woma,
      Layukuyela pundju,
      Olombodi ami.

  2  Utshikali lasuki,
      Kolo ambundjela,
      Lambena ndu ditshelu,
      Ndu diango di'akolo;
      Satana ambuhimba
      Mboto l'utem'ami,
      Ku we, Jesu, uyali
      Engawo kakimi.

  3  Jesu, we ambulaka
      Antu wakuyela
      Wati, "Layunyotshiya
      Lakami l'ulungu";
      Jesu lambukulaka
      Nti, "Nkuyeli pundju."
      Omboya ngresa,kakie,
      Ongenyi w'ololo.

104 Jesu Kristu Ambumbeta

  1  Jesu Kristu ambumbeta,
      Jesu Kristu ambumbeta,
      Jesu Kristu ambumbeta,
      Ati, "Embe kurus, undjeli."



  2  Naka ndi ayonombola,
      Naka ndi ayonombola,
      Naka ndi ayonombola,
      Layuyela Jesu, ndu pundju.

  3  Layutsho la ndi lu mbuka,
      Layutsho la ndi lu mbuka,
      Layutsho la ndi lu mbuka,
      Layuyela Jesu, ndu pundju.

  4  Layutsho la ndi lu shoko,
      Layutsho la ndi lu shoko,
      Layutsho la ndi lu shoko,
      Layuyela, Jesu, ndu pundju.

  5  Nd'ayumandula ololo,
      Nd'ayumandula ololo,
      Nd'ayumandula ololo,
      Layuyela Jesu, ndu pundju.

105 Jesu Atonombolaka

  1  Jesu atonombolaka!
      Atunsambaka l'utema!
      Ndu l'atshami ndu l'atshomi
      Jesu atonombolaka.

Kitshiya
      Jesu atonombolaka
      La lunya landi la wulu:
      Layuhimba lama ndjala
      Undjedi andi w'ololo.

  2  L'atei w'etshoko ndu lu pa,
      Lu nshi y'akolo ndu y'ololo,
      L'ahuli tshe wa la kete,
      We keya la nombolami.

  3  Jesu, dimi nkukimeli
      Lu lunya lakie la wulu;
      L'ahuli tshe wa la kete,
      We keya la nombolami.

  4  Lam'ayushila lutumu
      Lami lasi la kete nye,
      Haluki ndu nyoi woma
      Naka we ayonombola.

106 We Jehowa, Olombodi

  1  We Jehowa, Olombodi,
      Onkendjakendja pundju;
      Wodu mbemi, we la wulu,
      Unkimela lu lunya,
      Unkeketsha, lam'ekimi la kete,
      Unkeketsha, lam'ekimi la kete.

  2  Utshungudi unkimanyia,
      Ongendangenda mbemi;
      Onombole la omenya
      Mbuka kakie k'ololo;
      Ma dia lumu, undutsha l'utem'ami,
      Ma dia lumu, undutsha l'utem'ami.

  3  Lam'ayuya nyoi le mi,
      Kunya wom'akimi;
      Komembe l'ulungu le ye,
      Lasuki la ye pundju;
      Layimbaka esambu wa nkandula,
      Layimbaka esambu wa nkandula.

107 Nzambi, Utolombole

  1  Nzambi, utolombole,
      Tutakuyelaka
      Lu ngelu tshe ya kana
      Tayetshaka antu,
      Lu nshi sho ya wekelu,
      We akatukeketsha,
      Kakiane tambimbela
      Jehowa esambu.

  2  Nzambi, utolombole,
      Tutshanya Satana:
      Nyuma k'ololo ayi,
      Ntusha ki l'etema;
      Kema la bonge dia ta,
      Kana dielu ndu lundju;
      Lu lukumbu la Jesu,
      Diulelu diuyayi.

  3  Nzambi utolombole,
      Shu hatuki woma,



      Engenongeno asu
      Weko, lasuki la ye;
      Kurus eli la ntundu,
      La shu tambukiyela:
      Tayulungula diandu
      Ndu lumu la pundju.

108 Jesu Umamedi Ndu Ulami

  1  Jesu, Umamedi ndu Ulami,
      Shu tatukuyangaka;
      Utolombole lu mbuka kakie,
      Utusha ma dia lumu;
      Jesu Kristu, Umamedi,
      We akatutshungula
      Jesu Kristu, Umamedi,
      We akatutshungula.

  2  Tambukusha etem'asu pundju,
      We ongenyi w'antu tshe;
      Utuhandja uma lu akolo,
      Utshikali lasuki;
      Jesu Kristu, Umamedi,
      Uki lam'alombasu;
      Jesu Kristu, Umamedi,
      Uki lam'alombasu.

  3  We akatulaki ntulungula,
      Ndu lu wula ndu ngandji;
      Okone tambukulimbitela,
      Utungi ndu kangasu;
      Jesu Kristu, Umamedi,
      Shu tambuya kakiane,
      Jesu Kristu, Umamedi,
      Shu tambuya kakiane.

  4  We Umbishi a lumu la pundju,
      Utetshaki lama ntsha;
      Ngandji kakie kambuleka kene,
      Ka ngenyangenya antu;
      Jesu Kristu, Umamedi,
      Utuludia la ngandji;
      Jesu Kristu, Umamedi,
      Utuludia la ngandji.

109 Wanya Wa Jesu

  1  Jesu atutetaka ati,
      "Nyuyi le mi."
      La shu menaka wanya andi
      W'utsha le ndi.

Kitshiya
      Wanya wa Jesu,
      Tala lu mbuka tshe;
      Tayuyelaka wanya andi
      Lokendo tshe.

  2  Kana vo wambutsho etali,
      Wayang'antu;
      Kana vo wambeta lasuki,
      Tayâyela.

  3  Kana lu luudu la Nzambi
      Dia nsambisha;
      Kana l'aseke wa lu ngelu
      Dia nkimanyia.

  4  Lam'akumasu l'ulungu,
      Shu an'andi.
      Ku tayudjase laka Jesu,
      Pundju leko.

110 Mbuka Tshe Uwandji La Mi

  1  Mbuka tshe Uwandji la mi; ahumbami
      ladiku?
      Jesu mbukakami ketshi, Olombodi
      akimi.
      Ki ka Nzambi ambunsamba,
      ambumbisha mbetawo
      Lu akambu tshe wayuya, Jesu
      ayunamaka
      Lu akambu tshe wayuya, Jesu
      ayunamaka.

  2  Mbuka tshe Uwandji la mi;
      ambunkeketsha nshi tshe,
      Ngresa kambi lu ehimba, ma dia lumu
      mbashandi.



      L'ayuyala mbuka wulu, la utem'ami
      wodu,
      Nd'ayomboya ashi wa no, wa eteko ka
      lumu.
      Nd'ayomboya ashi wa no, wa eteko ka
      lumu.

  3  Mbuka tshe Uwandji la mi;
      mbukakami ngandji,
      Ambundaka ki l'ulungu, laka Papa
      l'ulungu;
      Lam'ayuya nyoi le mi, layudjase la
      Jesu,
      Ku layimbaka esambu, Jesu
      akanombola.
      Ku layimbaka esambu, Jesu
      akanomboia.

111 Nzambi Ka Ngresa Ndu Ngandji

  1  Nzambi ka ngresa ndu ngandji,
      Utusha wulu aye:
      Uku ambeki wa ntundu,
      Utukimanyia ndu shu.
      Tusha yimba,
      Ndu dihunga,
      Ne dia nshi ya wulu nye,
      Ne dia nshi ya wulu nye.

  2  Enda, atunyi wa Kristu
      Wambonyola diui diandi,
      Unya woma uma le su,
      Tukambi lutumu l'e.
      Tusha yimba,
      Ndu dihunga,
      Ne dia nshi ya wulu nye,
      Ne dia nshi ya wulu nye.

  3  Olembia etema w'antu,
      Vo tawolokaki ntu,
      Weme, Uwandj'asu hita,
      Utuludia la ngandji.
      Tusha yimba,
      Ndu dihunga,

      Ne dia nshi ya wulu nye,
      Ne dia nshi ya wulu nye.

  4  Lam'akambasu lutumu
      La Kristu la kete nye,
      Utusha ashu wa nsena,
      Ndu etema w'ololo
      Tusha yimba,
      Ndu dihunga,
      Ne dia nshi ya wulu nye,
      Ne dia nshi ya wulu nye.

112 Nyeso Asalayi

  1  Nyeso asalayi,
      Katutshu lu ta,
      La kurus ka Jesu
      Atshu la ntundu.
      Jesu Olombodi,
      Eli lasuki;
      Tutshu la ndi lu ta,
      La dihunga too.

Kitshiya
      Nyeso asalayi,
      Katutshu lu ta,
      La kurus ka Jesu
      Atshu la ntundu,

  2  Asalayi wa Nzambi
      Weli la wulu,
      Anangu tshe mbesu
      Lu mbuka kene.
      Shu kema mbatana,
      Kame tshe mbesu;
      Kame lu elembe;
      Kame lu ngandji.

  3  Ewandji wa kete,
      Watushilaka,
      Jesu eko pundju
      L'antu wakindi;
      Wulu a Ngehena
      Heyi mpandjula



      Ului a Jesu,
      Vo weko pundju.

  4  Tutshu la dihunga,
      Antu wa Nzambi;
      Timbaki esambu
      L'ongenongeno:
      Lutumbu la diandu
      Weli le Jesu;
      Wayotemolaka
      L'ulungu pundju.

113 Nyuneli La Dihunga

  1  Nyuneli la dihunga,
      Nyu asika Kristu;
      Tutshu la Jesu kame,
      Ndi eli la ntundu.
      Shu tayuleka wulu;
      La lushi la lushi;
      Satana ayulawo.
      Jesu e Uwandji.

  2  Nyuneli la dihunga,
      Jesu eko la su;
      Nyu nyame kema wulu
      Dia nembia Satana.
      Nyolote ndu mbetawo,
      Ndu wulu a Jesu;
      Nyutshaki uku diui
      Diakandanyutela.

  3  Nyuneli la dihunga,
      Ta hadiutshikala;
      Lundju la ta kakiane,
      L'okongo esambu;
      Nyayutshanya Satana,
      Nyayutumbwamaka,
      La Jesu Ushimbedi,
      Ayunyusha lumu.

114 Kana Dimi Usalayi

  1  Naka dimi usalayi,
      Undjedi a Jesu,

      Ukundi wukami woma,
      La sonyi l'elundji?

  2  Naka layuheko ndo ta
      L'akambu w'akolo,
      Hakimanyia Uwandj'ami
      Layukaka nsonyi.

  3  Edjedja antu wa Nzambi
      Wakayasekaka,
      Wakenyi fono l'asui,
      Dikambu dia Jesu.

  4  Jesu, umbisha dihunga,
      Ndu wulu a l'utema;
      Unkimanyia lu lokendo,
      Edja ndu la Kuma.

115 Tukambi Lutumu

  1  Nyesome, tukambi! asika Kristu tshe,
      Tuyelaki Uwandj'asu l'ahuli tshe;
      Ekambi wa lutumu tshe mbalangandi,
      Tukambelaki tumu la wulu asu.

Kitshiya
      Lutumu, lutumu,
      Lutumu, lutumu,
      Tolombe, tukambi,
      Edja ndu Jesu ambuya.

  2  Nyesome, tukambi! tukimanyia antu,
      Talombole utsha l'Eteko ka Lumu;
      La kurus ka Jesu keli diandu diasu,
      Lam'atelasu antu dia Umamedi

  3  Nyesome, tukambi! tumu yeko le tshe,
      Diulelu dia udjima diayuhandjwama;
      Lukumbu la Jesu layutumbwamaka
      La dielu ne ati, ''Jesu Umamedi."

  4  Nyeso me, tukambi! la wulu a Jesu,
      Tayulungula difutu uma le ndi
      Tayudjase leko la andjedi andi,
      Tayandula Umamedi asu pundju.



116 Nyutshu, Nyuteli Antu

  1  Antu wa Nzambi, nyutshu,
      Nyutshu lu ulimu;
      Jesu atunyetaka,
      Nyutshu luwangu.

Kitshiya
      Nyutshu, nyuteli antu
      Lukumu la Jesu,
      Ushimbedi w'ololo,
      Ndi eko pundju.

  2  Tumu y'Uwandji yeko,
      Yeko lu wedja tshe;
      Nyutshu, antu wa Nzambi
      Tanyudjaseki.

  3  Nyose wulu le Jesu,
      Wakinyu hakuki:
      Nyose ndu yimba yandi,
      Yakandanyusha.

  4  Lushi la nyoi lasuki,
      Lasuki la su tshe;
      Antu mpumbaka panda
      Nyutuwaeti.

117 Unsukanya

  1  We Uwandj'ami, dimi lakuki
      Diui dia ngandji k'e le mi,
      Mbalangami mbosa mbetawo too,
      La ndjasukanya le ye.

Kitshiya
      Unsukanya, Uwandji Jesu, 
      Lene akayamvela;
      Unsukanya elo lasuki la ye,
      Ushimbedi akimi.

  2  Dimi nangaka nkukambelaka,
      Umpa wulu ndu ngresa;
      Edi'utem'ami, ayali kawo,
      Dia ntsha uku alang'e.

  3  Ongenongeno eko le mi too,
      L'asukanami le ye,
      L'asawulami la Ushimbedi,
      Ongenyi la ongenyi.

  4  Lam'atehomi ndjali ka nyoi,
      Ku layeya ngandji tshe,
      Ndu ongenongeno otekoya
      Lam'adjasemi la ye.

118 We Nzambi Keli Shesu Tshe

  1  We Nzambi keli Shesu tshe,
      Utenya dia shu ntsha;
      Utusha yimba y'ololo
      Ya nkukambela ulimu,
      La nkongenyangenya.

  2  Uku ambeki w'edjedja
      L'umamu w'uduwa,
      Tetawo leta l'Uwandji,
      Tutshu la ndi l'ahuli tshe,
      Tatudjaki tamu.

  3  Utusha ki l'etem'asu,
      Unya ukananu;
      Utukimanyiaki nshi tshe,
      Dia ndjala antu w'ololo
      La nfana la Kristu.

  4  Lam'esu lu dihuli ne,
      Oteketa la su;
      Utenya uku alang'e,
      Utusha etema wa ki,
      Tekamaki le ye.

119 Dia Shu Nomba Uwandj'asu

  1  Dia shu nomba Uwandj'asu,
      mbasanganasu kakiane.
      Mbalangasu mbotemola, la nkitsha
      wetshu tshe le ndi.
      Lam'esu la asui too, kana toshoko
      l'etema,
      Lam'ayutolomba le ndi, ndi
      ayutongenyangenya.



  2  Dia shu nomba Uwandj'asu,
      mbasanganasu kakiane.
      Tambekama lu diui diandi, dio dieli
      mete la shikaa;
      Ndi ayutotshokolaka, ayutukimanyiaka
      tshe,
      Tutetemalaki pundju, mbolombaka
      diahumbasu.

  3  Dia shu nomba Uwandj'asu,
      mbasanganasu kakiane.
      Shu tayongenangenaka l'akambu tshe
      wa l'ulungu;
      Shu tayuhilo eyuyu, ku tayuyala la
      Jesu;
      Ndi ayutotshokolaka, lam'alombasu
      Uwandji.

120 Dive Dia Pundju

  1  Jesu, Dive dia pundju,
      Dimi mbishami le ye,
      Ndu dikila ndu ashi
      Uma lu luhandju l'e
      Wakatumbi dia dimi
      Mpanda uma l'akolo.

  2  Utumulela pundju,
      Utumukamba wulu.
      Tshe hakuki la minya
      Kolo uma l'utema;
      Haleyi nsumba panda,
      Panda keli ushasha.

  3  Lam'ekimi la lumu,
      Ndu l'ayumunda nyoi,
      L'ayumulo lu diumbu,
      L'ayumanda l'ulungu,
      Jesu, Dive dia Pundju,
      Dimi mbishami le ye.

121 Jesu Dive D'ololo

  1  Jesu keli Ushimbedi,
      Akavu dia ntushimbela;
      Hateyi nungula lumu
      Tshikima l'anya wa Jesu.

Kitshiya
      Le Jesu, dive di'ololo,
      Layutshikala ndu pundju;
      Layutshikala ndu pundju.

  2  Ndu lam'ayuya pa le mi,
      Dimi layutsho le Jesu;
      Ndi mbukakami ketshi too,
      Ayunkimanyiaka nshi tshe.

  3  Alaka andi tshe mete,
      Ndi ayunamaka pundju;
      Layulungamela nshi tshe,
      Jesu Uwandji akimi.

  4  Lam'ayukuka nshi yami,
      Dimi layutsho lakandi
      La ololo andi utu;
      Layuyala la ndi pundju.

122 Diui Dia Nzambi

  1  Alaka weko lu Diui dia Nzambi
      Le antu andi tshe ndu l'ahuli tshe;
      Nd'akâtshikela alaka w'ololo,
      Alaka le wane wetawo Jesu.

  2  La hemo ka dimba, kana la wulu,
      L'ukidi a wola, kana l'ongonyi;
      Kana lakanyu, kana am'akina,
      Uku ahumb'e kakushami wulu.

  3  Tukaki woma, layuyala la ye,
      Ne dia dimi Nzambi ukimanyidi;
      Layukukeketsha, layukusuke,
      Layukemadia la lunya la wula.

  4  Lam'ayuyela l'ashi wa dingunda,
      Asukhu wa delu hawukuditsha;
      Layukotshokola l'asui aye,
      Vo wayuhilo, wayuyala kawo.

  5  Edja ndu lushi la nyoi la kete,
      Dimi layenyaka andjedi ngandji;
      Layâlamaka ndu layâkeketsha,
      Layâshimbela uma l'akolo tshe.



123 Dihuli Dia Mbikama Ki

  1  Jesu Dive di'ololo,
      Dihuli dia mbikama ki;
      Ayutulamaka nshi tshe,
      Dihuli dia mbikama ki.

Kitshiya
      E, Jesu keli Dive nd'Ushimbedi,
      Ushimbedi, Ushimbedi;
      E, Jesu keli Dive nd'Ushimbedi,
      Dihuli dia mbikama ki

  2  We Jesu dedi di'ololo,
      Dihuli dia mbikama ki
      Shu hatuki woma pundju
      Dihuli dia mbikama ki,

  3  L'ayuya ngimbi ya wulu,
      Dihuli dia mbikama ki
      Shu hatumo uma le ndi,
      Dihuli dia mbikama ki,

  4  We Jesu Dive dia pundju,
      Dihuli dia mbikama ki;
      Ukimanyidi a wulu,
      Dihuli dia mbikama ki.

124 Nzambi Nkulamaka

  1  Tulekaki mbuka woma.
      Nzambi nkulamaka;
      Ayukukumba la tulu,
      Ndi keli Ulami.

Kitshiya
      Nzambi nkulamaka,
      Ndi Ulami,
      Lu kendo tshe;
      Ndi ayukulamaka,
      Ndi laye ngandji too.

  2  L'ulimu ndu l'asui tshe,
      Nzambi nkulamaka
      Ndu l'asa eku la nyoi,
      Ndi keli Ulami.

  3  Ndu lam'ayuyuhumbaka,
      Nzambi nkulamaka;
      Nomba yakie mbayunduka,
      Ndi keli Ulami.

  4  Lam'ayuyala ehimba,
      Nzambi nkulamaka;
      Utshu le ndi, uwekami;
      Ndi keli Ulami.

125 Nzambi Ayalaki La Ye

  1  Nzamb'ayalaki la ye nshi tshe,
      Ndi akulami ololo,
      Akoyaki wulu andi,
      Edja ndu kayutenana ntu.

Kitshiya
      Edja ndu l'ayutenana
      Lu akaka wa Jesu;
      Edja ndu l'ayutenana,
      Nzamb'ayalaki la ye nshi tshe.

  2  Nzamb'ayalaki la ye nshi tshe;
      Akoya diango diahumb'e,
      Akumbi lu tulu kandi,
      Edja ndu l'ayutenana ntu.

  3  Nzamb'ayalaki la ye nshi tshe.
      Ndi akoya ki l'utema,
      Akuludia too la ngandji,
      Edja ndu layutenana ntu.

  4  Nzamb'ayalaki la ye nshi tshe.
      Akenya mbuka k'ololo,
      Akotshokole efula,
      Edja ndu l'ayutenana ntu.

126 Jesu, We La Mi Ngandji

  1  Jesu we la mi ngandji;
      Ndawo lu tulu kakie,
      Lam'ayuya asukhu
      Wa akambu wa wulu;
      Umbishe, Ushimbedi,
      Edja ndu l'ayumuya
      Lu ngelu ka l'ulungu,
      Lasuki la ye pundju.



  2  Kema panda kekina;
      We, weme kekamami;
      Jesu we kalombami,
      Unsukeli, unsambi,
      Ndu ololo ndu wulu
      Wambuya uma le ye;
      Unkumbaki lu ote,
      Uma lu akolo tshe.

  3  Jesu, we nkukaka tshe,
      Hayang'ema kekina:
      Usukeli wakako,
      Ukimanyia wa wodu.
      We eli ololo tshe,
      Too la mete ndu ngandji;
      Dime kema la wulu,
      Lambukuhumba nshi tshe.

  4  Ngandji kakie keko too,
      Kambi la nyimanyiami
      Akolo wakamatshi
      Edia utem'ami tshe.
      We eteko ka pundju,
      Umpa ashi wa lumu;
      Uyali l'utem'ami,
      Kutshikalaki pundju.

127 Ki Ka Nzambi

  1  Ki ka Nzambi, lasi la kete nye?
      Jesu atutushaka ki kandi.

  2  Ki ka Nzambi, lu nshi ya lunyangu?
      Jesu atutusambaka nshi tshe.

  3  Ki ka Nzambi, I'engenyi etali?
      Uwandji namaka ndu shu ndu vo.

128 Ukundji A Ngandji

  1  Laha l'ukundji la kete,
      Laha la saki k'ongonyi!
      Le Jesu kangenangenami,
      Kemi l'ukundji wuleki tshe.

Kitshiya
      Enda ngandji kene k'ololo,
      Ngandji keli le Kristu Jesu;
      Kuleki paunyi ololo,
      Enda ngandji ka wuki ka Jesu.

  2  Diango diami kema pundju,
      Dio diayushila esadi;
      Keli ngandji kayutshikala,
      Nduku engo keya nkilanya.

  3  Nyuyose ukundji one,
      Wahashili, wahalana:
      Nyuludiaki l'etem'anyu too,
      Ku hanyuyuka pusa pundju.

129 Dimi La Ye Ngandji

  1  Dimi la ye ngandji.
      Ushimbedi;
      Usukani le mi,
      Mbalombami.
      We kanga ngandji too,
      Ongenyi w'ololo,
      Ngandji le mi,
      Ngandji le mi.

  2  Lakayangaka ki
      Ka la kete,
      Ndu ongenongeno
      A la kete.
      Elo kayangami
      Jesu Ushimbedi
      L'utema tshe,
      L'utema tshe.

  3  Lam'ayuya fono
      Ndu asui,
      Akendji wakie
      L'utem'ami;
      Wambumbetsha vati,
      "Ekami le Jesu
      Ongeny'aye,
      Ongeny'aye."



130 Nzambi Usukani

  1  Nzambi, usukani,
      Mbalombami;
      Lam'ayuya fono
      Unkimanyia
      We ayunshimbela,
      Ushimbedi ami,
    Unshimbeli.

  2  Nduku ngelu lindu
      Keli pundju,
      Lakami l'ulungu,
      Kantshu leko,
      Lambulungamela,
      Ushimbedi ami,
      Ushimbedi ami,
      Unshimbeli.

  3  Akambu tshe wane
      Waya le mi,
      Vo watumbetaka
      Utsha le ye.
      We la mi ketshi too,
      Ushimbedi ami,
      Ushimbedi ami,
      Unshimbeli.

131 Uka Diui Di'umamedi

  1  Uka diui di'Umamedi
      Le su, shu an'andi tshe,
      Diui diandi dia ntusamba,
      Ndu dia ntukimanyiaka
      Shu teko l'elungamelu,
      Hateyi mbuka woma,
      Ne dia Umamedi asu
      Ayusambaka la su.

Kitshiya
      Tuki diui
      Dia Jesu Uwandji,
      Umamedi
      W'antu wa la kete.

  2  Tuki diui di'Umamedi,
      Diambutongenyangenya,
      Diambuleka ndu paunyi,
      Ndu ongenongeno tshe;
      Diatukeketshaka antu
      Watuwukaka ngandji;
      Tutshikali la ndi pundju,
      Ndi ayutusha panda.

132 Emo! Emo!

  1  Emo! Emo!
      Timbeli Uwandj'asu;
      Emo! Emo!
      Tanduli Nzambi la limbu;
      Emo! Emo!
      Antu l'ongenongeno,
      Ne di'usasi andi amboheta;
      Lu beke la beke kambundutohetela,
      Lam'awimbelasu limbu lone.

Kitshiya
      Nzambi ambolembia akolo asu tshe!
      Timbi! Timbi limbu, Nzambi kasu eko!
      Tudianganya lukumu l'usasi,
      Ndu tolemia usasi one tshe!
      Nzambi eko! Timbi! Timbi limbu!
      Nzambi eko!

  2  Timbi! Timbi!
      Usambu wa mandula!
      Timbi! Timbi!
      Lukumu la Nzambi kasu,
      Timbi ! Timbi !
      Udjima ambunyema;
      Ndu usasi ambutohetela;
      Andjelo mimbaka limbu la panda kasu.
      Nzambi akalembia akolo tshe.

133 Wulu W'asika Kristu

  1  Wulu w'asika Kristu,
      Eli Jesu ndame;
      Ndi akudia ului
      Wakandakidiya;



      Ndame uma l'ulungu
      Akayi edjedja,
      Ndi akavwela antu,
      Ne dia mbasha lumu.

  2  Uma lu wehu w'antu
      Wa la kete nye tshe,
      Weli antu wa Jesu,
      Kame lu mbetawo;
      Tshe membaka lukumbu
      La Jesu Uwandji,
      Vo mbuhoka ololo
      Ndu ngandji kakindi.

  3  Lu pa ndu l'ulimu tshe,
      Jesu eko suki
      Ambulaka andjedi
      Mumuya l'ulungu,
      Wane watûyelaka
      Wayoto lakandi
      Mbidjase landi pundju,
      L'ongenongeno too.

134 Ekelezia Ka Nzambi

  1  Ekelezia k'Uwandj'asu,
      Dimba diandi la kete;
      Nd'ayukukimanyia pundju,
      Ndame akakutungi,
      Ndame akakushikike:
      Ndi mbeyaka nkulama,
      Ndi mbeyaka nkukeketsha,
      We, tempelo k'Uwandji.

  2  Enda, uma l'utem'andi,
      Ashi atutumbaka
      Uku eteko ka lumu,
      Katonoshaka antu:
      Uwandji mbishaka ashi
      Wa ntshokola an'andi,
      Ashi wa lumu la pundju,
      Wa munduya pusa tshe.

  3  Ekelezia k'Uwandj'asu,
      Dimba diandi la kete
      Ndi nangaka nkotshokola,
      Ndi nangaka nkukidia!
      Anya andi mbeye nshi nye,
      Wa nkambaka ulimu
      Wa nkutula antu le ndi,
      Wa ntshokola antu tshe.

135 Umbatweli Ma Dia Lumu

  1  Jesu, umbatweli ma dia lumu,
      Uku akayatshi la eduwa;
      Latukuyangaka l'utema tshe;
      We, weme, eli Diui dia lumu.

  2  Jesu, Umamedi, ontshokole,
      Uku akayatshi la ma leko;
      Akambu wayumo, layutshungo;
      Layutana Jesu, ki kakimi.

  3  Uwandji, umbetsha la ntsha uku
      Embeki w'edjedja la ngalili.
      Nsusana k'utema ayushila,
      Layumena Jesu, kanga lumu.

136 Lushi La NzambI

  1  Nzambi kasu ka wuki
      Akatulami nshi tshe,
      Akatusha tshe wulu,
      Lu luudu lakie kesu;
      Elo lushi lakie,
      Tumuya elo la ki:
      Elo lushi lakie,
      Tumuya elo la ki:

  2  Tambusangana lane
      La ndjukotemolaka;
      Nyuma k'Ololo ndame,
      Ahetsha etem'asu;
      Utusha wulu aye
      Lam'adjasesu lane:
      Utusha wulu aye,
      Lam'adjasesu lane.



  3  Diui diakie di'ololo
      Diatshu etali elo,
      La ntolembia akolo,
      Ndu nsamba antu aye;
      Nshi ya Nzambi tshe pundju
      Yayali okone ntu:
      Nshi ya Nzambi tshe pundju
      Yayali okone ntu.

137 Shu Teli Anangu

  1  Shu teli anangu,
      Nzambi keli Shesu;
      Ngandji kukanasu lindu
      Keli uma le ndi.

  2  Tatotemolaka
      Nzambi ka l'ulungu;
      Elungamelu la saki,
      Weli kame la su.

  3  Tatembanelaka
      Fono la pa yasu;
      Lam'ayulela unyasu,
      Tayulela la ndi.

  4  Lam'adianganasu,
      Etema la delu;
      Keli shu tayusangana
      Lu ngelu l'ulungu.

138 Jesu, Lambuya Le Ye

  1  Jesu, lalanga ntsho le ye,
      Dikambu dia kem'ukina
      La wulu a nshimbelami,
      Paka weme, On'a Nzambi.

  2  Dimi halangi nkunga ntu,
      Dikila diakie la wulu
      Wa mbedia utem'akimi,
      Jesu, weme On'a Nzambi.

  3  Jesu, lambuya la wula,
      Kema engo lu any'ami,
      Lambuhumba ololo tshe
      Uma le ye, On'a Nzambi.

  4  Jesu, uku akayantani,
      Wodu, la kema ololo,
      Umbetawo, untshunguli,
      We On'a Nzambi, lambuya.

139 Jesu Eko Lasuki

  1  Jesu eko lasuki,
      Ukundi akung'e?
      Uyi, ushuli kolo,
      Nd'ayukuka ketshi.

Kitshiya
      Uya le ndi uya le ndi,
      Nd'ambukukunga;
      Uyushuli akolo,
      Ndi ayukotshokola;
      Kema ololo ntuna
      Uwandji a ketshi.

  2  Jesu eko lasuki,
      Uwetawo elo;
      Nangaka nkushimbela,
      La minya akolo.

  3  Jesu eko lasuki,
      Umo lu akolo;
      Oto lu ngandji kandi,
      Tutshimbatshimbaki.

  4  Jesu eko lasuki,
      Ololo mbutela,
      "Lambuyakimo le ye,
      Jesu Ushimbedi."

140 Lam'akosengasenga

  1  Lam'akosengasenga Jesu elo,
      Lam'alombasu Nzambi, uya le ndi!
      Jesu akakuvwela, tosekaki,
      Etawo Jesu elo uya le ndi!

  2  Lam'ayuleka wutshu l'utem'aye,
      Ndi ayukukimanyia, uya le ndi!
      Jesu hakusukuya, ndi la ngandji,
      Jesu hakusukuya, uya le ndi!



  3  Uyali ki, ulungi, unt'a kolo,
      Ukani yimba wulu, uya le ndi!
      Jesu atuketaka, ndi la ketshi,
      Jesu atuketaka, uya le ndi!

141 Jesu Kanyeta Elo

  1  Jesu kanyeta la ngandji elo,
      Nyuki elo, nyuki elo;
      Ukundi etetanyu l'akolo,
      Etali uma le ndi?

Kitshiya
      Nyuki elo, nyuki elo,
      Jesu kanyeta, kanyeta la ngandji elo.

  2  "Nyuyi. nyumuya," mbetandi elo,
      Nyuki elo, nyuki elo;
      "Nyela wetshu anyu nyunkitshiya,"
      Mbata Ukimanyidi.

  3  Jesu ambunyukungela elo,
      Nyuki elo, nyuki elo;
      Nyûkimweli akolo anyu tshe,
      Tanyutshimbatshimbaki.

  4  Jesu atunyosengasengaka,
      Nyuki elo, nyuki elo;
      Wetawo, wayongenangenaka,
      Nyune, nyuyi esadi.

142 Jesu Eko Ambuteta

  1  Jesu eko, ambuteta la ngandji,
      Atutetaka shu tshe;
      Nd'uku emadi la suku akunga,
      Ambutukunga shu tshe.

Kitshiya
      Nyuyi, nyuyi ny'ame wakamo nyuyi!
      Jesu anyeta la ngandji ka mete,
      Ati, Nyuyaki le mi.

  2  Ukund'atunasu leta la Jesu,
      Leta le ye ndu le mi?
      Ukund'asekasu etshoko andi,
      Etshoka aye ndu wami.

  3  Tatukungaki dia mbetawo Jesu,
      Tuwetawo kakiane;
      Udjima eko, ndu nyoi lasuki,
      Suki la ye ndu la mi.

  4  Jesu atutukaka ngandji ka mamba,
      Ngandji le ye, ndu le mi;
      Ayutudimanyia akolo asu,
      Akol'aye ndu wami.

143 Tshe Le Jesu, Tshe Le Jesu

  1  Tshe le Jesu, tshe le Jesu, tshe le Jesu
      elo;
      Elo tshe le Jesu, tshe le Jesu elo.

  2  Jesu ndame nkuyangaka, nkuyangaka
      elo;
      Elo nkuyangaka, nkuyangaka elo.

  3  Ukitanyia ukitanyia, ukitanyia elo;
      Elo ukitanyia, ukitanyia elo.

  4  Nd'ayukotsha, nd'ayukotsha,
      nd'ayukotsha elo;
     Elo nd'ayukotsha, nd'ayukotsha elo.

  5  Ndi nkukaka, ndi nkukaka, ndi
      nkukaka mete;
      Mete ndi nkukaka, ndi nkukaka mete.

  6  Ndi la ngandji, ndi la ngandji, ndi la
      ngandji mete;
      Mete ndi la ngandji, ndi la ngandji
      mete.

144 Tundekanaki

  1  Tundekanaki Uwandji,
      Umbuki ketshi,
      Lam'ayuyeta akina
      Tundekanaki.

Kitshiya
      Jesu, Uwandji,
      Uki delu ne;
      Lam'ayuyeta akina,
      Tundekanaki.



  2  Tutani ongenongeno
      L'alaka aye;
      Lu nkusama, lu mbishula,
      Ontshokolaki.

  3  Umbishwelaki elundji,
      Ongeny'asu tshe;
      Okonoya utem'ami,
      Ndu umameli.

  4  We eteko k'etshoko tshe,
      Kuleki lumu;
      Nduku ongenyi uku we,
      E, ndu l'ulungu.

145 Nyuyi Le Mi

  1  Nyu nyambuka diui elo
      Dia akambu wa Jesu;
      Ndi ambunyosenganga
      Dia mbetawo kakiane.

Kitshiya
      Nyuyi le mi, nyuyi le mi,
      Nyuyi le mi, mbatandi.
      Nyuyi le mi, nyuyi le mi,
      Nyuyi le mi, antu tshe.

  2  Nyambukunga nshi efula,
      Nyatayakimo le ndi;
      Tanyunyangiaki Nyuma,
      Nyetawo Jesu elo.

  3  Jesu kemadi lasuki,
      Ambunyeta la ngandji;
      Ndi nangaka nyushimbela:
      Nyekami lu diui diandi.

146 Umpa Utema

  1  "Umpa utema," mbakutelandi;
      "Nduku ushasha uku ngandji k'e,"
      Jesu atukosengasengaka
      Ati, "Umbetawo l'utema tshe."

Kitshiya
      Uwetawo, uwetawo,
      Uki lam'aketandi la ketshi
      Ati, "Umo uma l'akolo tshe,
      Ndu umbetawo l'ongenongeno."

  2  "Umpa utema," mbakutelandi,
      Ndame nangaka nkusha otshoko,
      Ukadimo uma l'akolo tshe,
      Jesu kunkuvwela, ukundi na?

  3  "Umpa utema," mbakutelandi,
      Uyi esadi la ndjuyakimo;
      Ndi ayukudimanyia akolo
      Osa kurus la ûyeli elo.

147 Jesu, Shu Tambuya

  1  Uma lu fumbi la udjima,
      Kambutuya le ye, Jesu;
      Lu ongenongeno a mete,
      Jesu, kambutuya.
      Uma l'elandu wakisu tshe,
      Kambutoto lu wulu aye;
      Uma lu tunu ya la kete,
      Jesu, kambutuya.

  2  Uma lu sonyi la munga tshe
      Kambutuya le ye, Jesu;
      Pundju lu diulelu dia Nzambi,
      Jesu, kambutuya.
      Uma lu nyangu ya la kete,
      Kambutoto lu ki ka mete;
      Uma l'enungu ndu akolo
      Jesu, kambutuya.

  3  Uma lu ntemola dikishi,
      Kambutuya le ye Jesu;
      Uma lu woma la ukunda,
      Jesu, kambutuya.
      Uma l'akolo asu lindu,
      Kayutoto l'ulungu lak'e,
      Lasuki la ye, Utshungudi,
      Jesu kambutuya.



148 Lambukalula

  1  Dimi lakamo etali,
      Lambukalula;
      Laketeta lu akolo,
      Lambukalula.

Kitshiya
      Nkaluli, nkaluli,
      Handjumo pundju;
      Ununguli, Uwandji,
      Lambukalula.

  2  Lakashisha nshi efula,
      Lambukalula;
      Lambunyanga l'utem'ami,
      Lambukalula.

  3  Lambuheko akolo tshe,
      Lambukalula;
      Layetawo ngandji kakie,
      Lambukalula.

  4  Udimanyia akolo tshe,
      Lambukalula;
      Umpa utema w'uyuyu;
      Lambukalula.

149 Jesu, Ndi La Mi Ngandji

  1  Jesu ndi la mi ngandji,
      Mukanda ambumvute,
      Ndi kanga an'a tshitshe,
      Ndi la wolu shu, kema.

Kitshiya
      Jesu la ngandji,
      Jesu la ngandji,
      Jesu la ngandji,
      Ndi ambumvutela.

  2  Jesu akayi lindu
      Uma leko l'ulungu
      Ndi akavu l'utamba,
      Dia nshimbela ndu dimi.

  3  Jesu, ndi la mi ngandji,
      Atunamaka nshi tshe;
      Ndu la yanyi ndu l'utshu,
      Ndame atumendaka.

  4  Jesu, ndi la mi ngandji,
      Ayontola l'ulungu,
      Naka lakawetawo
      La utema a mete.

150 Jesu Atumbukaka Ngandji

  1  Dimi lambongenangena elo,
      Diui dia Nzambi diambuya le su,
      Ndjutetsh'akambu wa mamba mete,
      Ngandji ka Jesu kuleki le su.

Kitshiya
      Jesu atumbukaka ngandji,
      Elu, dimi; elu, dimi;
      Latongenangenaka nshi tshe,
      Jesu la mi ngandji.

  2  L'amumûhela, l'amumoseka,
      Jesu lami ngandji l'ahuli tshe,
      Layukalula l'anya wa ngandji,
      Lam'uhomi nti "Jesu la ngandji."

  3  Lam'ayumena Uwandji Jesu,
      Lam'ayundulungula diandu tshe,
      Ku layimbaka usambu one,
      "Ngandji ka mamba, ndi la mi
      ngandji."

151 Layunduya

  1  L'ayunduya, I'ayunduya,
      La nsanganya antu;
      Antu andi too la ngandji
      Vo mbalangandi.

Kitshiya
      Uki toto ta utshu,
      Lu lufule landi;
      Vo wayuyala ngaingai,
      Pundju lakandi.



  2  Ndi ayusanganya waku
      Waluwana le ndi;
      Weli l'etema w'ololo,
      Vo mbalangandi.

  3  An'ashashi ndu akenda,
      Waku watukaka
      Jesu ngandji l'ukitanyia,
      An'andi mbewo.

152 Usasi A Jesu

  1  Jesu nangaka shu mbale,
      Nshi tshe uku yanyi.
      La mbûkambelaka tumu
      La ndjala ololo.

Kitshiya
      Usasi, usasi, Jesu nangaka shu mbale,
      Usasi, usasi, tayaleka usasi.

  2  Jesu nangaka shu ntshela
      Antu tshe la ketshi
      La mbuka antu tshe ngandji
      Ndu mbangenyangenya.

  3  Tolombe Jesu dia nama   
      Etem'asu uma
      L'ehimba tshe wa Satana,
      La ndjala ololo.

153 Diandu Le Jesu

  1  Ngandji, ngandji, ana tshe wa tshitshe,
      Le Jesu, le Jesu;
      Ngandji, ngandji, ana tshe wa tshitshe,
      Le Jesu, le Jesu.

  2  Diandu, diandu, ana tshe wa tshitshe,
      Le Jesu, le Jesu;
      Diandu, diandu, ana tshe wa tshitshe,
      Le Jesu, le Jesu.

  3  Tumu, tumu, ana tshe wa tshitshe,
      Le Jesu, le Jesu.
      Tumu, tumu, ana tshe wa tshitshe,
      Le Jesu, le Jesu.

  4  Nyuyi, nyuyi, ana tshe wa tshitshe,
      Le Jesu, le Jesu.
      Nyuyi, nyuyi, ana tshe wa tshitshe,
      Le Jesu, le Jesu.

154  Lam'atumalaka Dia Jesu Kristu

  1  Lam'atumalaka dia Jesu Kristu,
      Lam'akindi l'atei antu,
      Okone akandetaka akenda,
      Mbakumbulasu ndjala la ndi.

  2  La ndi mbahemi dime anya l'ote,
      La nkhumbatelami la ngandji,
      Ku mbenda lu ashu lam'akandati,
      Ati, "Akenda wayi le mi."

  3  Ndu kakiane dimi layutsho le ndi,
      Dia ntolomba ngandji kandi,
      Lam'ayumuyangaka la kete nye
      Ku layuyala la ndi pundju.

  4  Lu dihuli diandi lu ngelu l'ulungu,
      Tayudjase lakandi pundju,
      Akenda weko efula lakandi,
      Ne dia vo weli asikandi.

155 Diulelu Dia Nzambi Diayi

  1  Asika Kristu, tutshu la lutumu,
      Tuteli antu tshe wa la kete
      Shati, "Nzambi keli Usasi asu
      La ndi halangi untu ntshitana"

Kitshiya
      Tuteli kumu,
      Kumu ya ki.
      Kumu ya Jesu
      Keli Umamedi.

  2  Antu efula weko lu udjima,
      Weli fumbi y'akambu w'akolo,
      Nduku untu leko la mbalakanya
      Dia ngandji ka Jesu kakâvwela.



  3  Tuteli wedja tshe w'antu la kete,
      Shati, "Nzambi eli la nyu ngandji,
      Akatusha Jesu, On'andi ndame,
      Dia ntenya lama mboto l'ulungu."

  4  Nyutumi ana wakinyu la ntemba
      Lukumbu la Jesu, Ushimbedi;
      Nyolombe wulu wa nembia Satana;
      Ku Jesu ayunyufuta kawo.

156 Jesu Ayulelaka

  1  Uwandji ayulelaka
      L'ahuli tshe wa la kete;
      Diulelu diandi diayuhama,
      Edja ndu ngondo hayale.

  2  Ewandji wayusangana
      Uma lu beke la beke,
      La ndjotemola Uwandji
      La mbuka lukumu landi.

  3  Antu wayotemolaka,
      Wayuwimbelaka kimbu;
      Ne dia ngandji kandi le wo,
      Wayûtumbulaka nshi tshe

  4  Antu wa l'eteketa tshe
      Wayamba dia ngandji kandi,
      Ndu ana wayandulaka
      Lukumbu l'Uwandji Jesu.

157 Akendji Wa Lukumu L'ololo

  1  Asika Kristu, nyeli akendji,
      Nyutshu lu wedja tshe wa la kete,
      Nyuwateli dia Jesu Uwandji,
      Nyolongosole mbuka ka Jesu.

  2  W'etali l'ukunda, ndu l'akuna,
      Lu nyanda ndu l'ahuli wa wulu,
      Nyolongosole mbuka ka Jesu
      Utsha le antu wa lu wedja tshe.

  3  Jesu, ufudia mbetawo kasu,
      Dia mena diulelu di'e la kete,
      Lam'eli ki l'atei w'antu tshe
      Lu mbuka ka Uwandji a lumu.

158 Diulelu Diayayi

  1  Uma lu ahuli
      Wa wedja la kete,
      Tambena udjim'akumbo;
      Ku diui dia panda,
      Diambemula antu,
      Nyuhuya le su, mbatawo.

Kitshiya
      Diulelu diayayi,
      Nyututi lukumu,
      Wanduli Uwandji asu!
      Lutumbu la ewu k'âkambu wa Nzambi
      Wadiangani l'ahuli tshe.

  2  Amvutshi wambutsho,
      Dia ntutela antu,
      Lukumu l'ololo la ki;
      Ku Jesu Uwandji
      Ayâkimanyiaka,
      Wayena dimena diandi.

  3  Wayimba esambu,
      Wayongenangena,
      Lam'ayuwetawo Jesu;
      Vo wayutumbula
      Ushimbedi asu,
      Ayali Uwandji pundju.

159 Antu A Wedja Wambuteta

  1  Diui diambuya le su
      Uma l'amakina
      Ati, "Antu efula
      Weko lu udjima."
      Vo wambuteta vati,
      "Nyuyi, nyututeli
      Akambu w'Ushimbedi,
      Ndi atutshunguli."



  2  Antu weko efula
      Weli la ditshelu,
      Ndu akambu w'akolo
      Wahawasha lumu;
      Haweyi Ushimbedi,
      La ngandji ka Jesu
      Vo akanga tutshungu,
      Haweyi Utungi.

  3  Ku Nzambi ambutenya
      Akambu w'ololo;
      Ndi akatuki ketshi,
      Teko la Diui diandi;
      Tutshu, tuteli antu
      Lukumu la Mesiya;
      Ku wedja tshe wayeya
      Kristu Uwandj'asu.

160 Usasi Amboheta

  1  Usasi amboheta;
      Udjima ambumo!
      Tusukani le Jesu,
      Uku elangimi;
      Tendi usasi andi
      Wambutohetela,
      Kema ololo ntuna
      Usasi w'Uwandji.

  2  Edjedja shu kumbeya
      Lukumbu l'Uwandji,
      Takatemola kishi,
      La pingu ndu ngondo.
      Keli yanyi yambuya,
      Yambutedia shu tshe;
      Udjima ambukumbo,
      Ne di'usasi andi.

  3  Lukumbu l'Ushimbedi
      Latudianganaka,
      Le antu tshe wa Jesu,
      Wakandasonola.
      Nyembe Lukumu lone,
      Tanyukaki woma;
      Nyutshanyaki udjima
      Lu kete yasu tshe.

  4  Antu tshe nyendi yanyi
      Yambenama le su.
      Yo yambutenya ati,
      Taki lu udjima.
      Lusaka, lusaka too
      Le Jesu Uwandji,
      Temali, tuwanduli,
      Shu taya an'andi.

161 Shu La Lukumu L'ololo

  1  Shu la diui dia mvutela antu,
      Dia lukumu la Jesu Kristu;
      Lukumu la lumu la pundju,
      Ndu ngandji k'otekoya,
      Ndu ngandji k'otekoya.

Kitshiya
      Ewu kandi kayudiangana,
      Kayutshanya udjima tshe;
      Diulelu dia Nzambi diayuya,
      Diulelu dia usasi.

  2  Shu l'usambu wa mimbela antu,
      Wa nkimanyia wa l'edja tshe,
      Usambu wa nembia akolo,
      Atushaka antu ki,
      Atushaka antu ki.

  3  Shu la Jesu Ushimbedi asu,
      Ndi la ketshi la ngandji too;
      Tuteli antu wa lu wedja,
      Dia Jesu Ushimbedi,
      Dia Jesu Ushimbedi.

162 Unya Hutu

  1  L'akuna tshe ndu l'esui tshe
      Unya huto, unya huto;
      Le etema w'asi Afrika,
      Usasi too, usasi too;
      Kristu Olombodi asu
      Ndeka akambu tshe wulu,
      Diui diandi diatumbwami
      L'etem'asu, I'etem'asu.



  2  Lam'ayunduteta l'ulimu,
      Tayuka tshe, tayuka tshe;
      Akambu andi wuluwanyi
      Weli shikaa, weli shikaa,
      Udjima ayukumbo tshe,
      Wul'a Nzambi eko mete;
      Utuludia la ngandji too,
      Nzambi kasu, Nzambi kasu.

  3  L'ulimu andi l'atei antu
      Mbakambasu, mbakambasu,
      Ne dia ngandji kandi l'etema
      W'antu andi, w'antu andi;
      Ngandji kandi aluli too,
      Atshanya woma tshe le su,
      Atolombole deku tshe,
      La kete nye, la kete nye.

163 Utshikali La Mi

  1  Utshikali la mi, Ushimbedi,
      Udjima eko, vo ambuhama;
      Lam'anseka ekimanyidi tshe,
      We Usambi, utshikali la mi.

  2  Nshi ya lumu mbetaka esadi,
      Ndu ongenongeno wa la kete;
      Lambena mpilo ndu mponda lu tshe,
      Utshikali la mi pupu pundju.

  3  Dimi latukuyangaka nshi tshe;
      Akona leya nembia akolo?
      Tshikima we, we Jesu Uwandji,
      Ku utshikalaki la mi nshi tshe.

  4  Lam'ayuyala lushi la nyoi;
      Komenya ngandji kakie l'udjima;
      Konombolaki pulu l'ulungu,
      We, Jesu, utshikalaki la mi.

164 Kana Shu Tayusangana

  1  Kana shu tayusangana
      L'umamu wa ndjali leko,
      Katokelanelak'uma
      Lu loyenga la Nzambi?

Kitshiya
      E, tayusanga leko,
      La umamu a ndjali ka dimena;
      Tayusangana l'engenyi,
      Ndu Jesu ndu andjelo tshe.

  2  L'emamu wa ndjali kako
      Ka dimena otekoya,
      Tayongenangena leko,
      Lu ntemolaka Nzambi.

  3  Ntundu tatakumi leko,
      Tayukitsha wutshu asu;
      Tayuhilo uku Jesu,
      Tayudjase lakandi.

  4  Tayukuma laka Jesu,
      Mbuka kako kem'etali!
      Etem'asu wayuyala
      L'ongenongeno leko.

165 Kana Lukumbu Lami
             Lambufundama

  1  Jesu, dimi hayangi ekundji efula,
      Keli nangaka mboto lu ngelu l'ulungu;
      Umvuteli, Uwandji, dia lukumbu lami
      Kana leko lu buku dia lumu la pundju?

Kitshiya
      Umvuteli, Jesu, kana wakafundi
      Ndu lukumbu lakimi lu buku dia lumu?

  2  Jesu, weme mbeyaka akolo ami tshe,
      Keli dikila diakie ayudimanyia tshe;
      Daka diakafundama lu aleta wati,
      "Akolo wa tshududu wayuyala wema."

  3  Enda, ngelu k'ololo la mvudu y'amena,
      Ndu antu wambolota ahondo w'amena;
      Nduku engo ka kolo keya mboto loko,
      Andjelo wambulama ndu lukumbu
      lami.



166 L'ayuda Pungi Ka Nzambi

  1  Layuda pungi ka Nzambi,
      layushil'akambu tshe,
      L'ayuya antu la ntundu ka Jesu,
      Antu wa Nzambi wayongenangena
      pundju la ndi,
      Wayusangana lu ngelu l'ulungu.

Kitshiya
      L'ayuda pungi ka Nzambi,
      L'ayuda pungi ka Nzambi,
      L'ayuda pungi ka Nzambi,
      Dimi layutsho laka Jesu pundju.

  2  L'ayuya Jesu lu angi la andjelo
      wakindi,
      La lukumu ndu la wulu andi tshe;
      Nd'ayulula antu andi tshe lushi loso
      mete,
      Wayuyala esonami wakindi.

  3  Katutshi uku alanga Nzambi lam'esu
      lindu,
      Katutshu lu mbuka kandi k'ololo;
      Ku lam'ayushila kendo yasu ya la kete
      nye,
      Tayutsho lu ngelu ka Nzambi pundju.

167 Lakasu L'ulungu

  1  Lakasu eko l'ulungu,
      Ngelu ka dimena;
      Antu wa Nzambi weko tshe
      L'ongenongeno too;
      L'ulungu keli akambu
      W'ololo ndu w'amena;
      Lam'ayutuvo la kete,
      Tayutsho lakasu.

  2  Jesu akatshu la ntundu,
      Dia ntukela ngelu,
      Ku ndi ayukalula ntu,
      Dia ndjosa wandi tshe;
      Shu tayusangana leko,

      La tshe wawuka ngandji;
      Tayutana akambu tshe
      Wakandatulaki.

168 Tukanaki Dia Lakasu

  1  Tukani dia ngelu leko,
      La ndjali ka lumu l'ulungu,
      Lam'amota waku watshungo,
      Kame la Ushimbedi awo.

Kitshiya
      Lakasu l'ulungu,
      Tukanaki dia lakasu;
      Lakasu, lakasu l'ulungu,
      Tukanaki dia lakasu.

  2  Tuhoki engenyi asu
      Wakakumi lakasu leko;
      Ndu esambu watuwimbaka
      Lakawo, lu ngelu ka Nzambi.

  3  Jesu, Umamedi ami,
      Ndi eko lakasu l'ulungu;
      Ku ndu dimi nangaka mboto
      L'ongenongeno andi pundju.

169 Lu Ngelu Ka Nzambi

  1  Lu ngelu k'ololo l'ulungu,
      Antu w'ololo atu leko,
      Lu ngelu ka ongenongeno,
      Enungu haweyi la mboto.

Kitshiya
      Lu ngelu ka Nzambi,
      Shu tayusangana la Jesu;
      Lu ngelu ka Nzambi,
      Shu tayusangana la Jesu.

  2  Lam'ayutukuma l'ulungu,
      Tayimbaka kimbu y'ololo,
      Kema la akambu wa kolo,
      Lu ngelu kakindi ka pundju.



  3  Lay'ayutukuma l'ulungu,
      Tayotemola Ushimbedi;
      Shu tayuka Nzambi lusaka,
      Ne dia ngandji kakandatuki.

170 Diese Diami

  1  Lam'ayushila tumu yami tshe,
      Lam'ayutsho la wed'a nyoi,
      Lamayumena Uwandji Jesu,
      Utem'ami ayongenangena.

Kitshiya
      Diese diami, diese diami,
      Diese diami, diese diami;
      Lam'ayumena elundji kandi,
      Layongenangena la ndi pundju.

  2  Jesu ambumbuka ketshi mete,
      Ndi ayumbisha ngelu k'ololo;
      Lam'ayumenana la ndi leko;
      Utem'ami ayongenangena.

  3  Lam'ayumusangana l'engenyi,
      Wakatshu leko la ntundu kami;
      Lam'ayutusangana tshe kame,
      Utem'ami ayongenangena.

171 Shu Tshe Tanduli Shesu

      Shu tshe tanduli Shesu, ndu On'andi,
      ndu Nyuma k'Ololo;
      Uku aki l'etatelu, edja ndu
      l'ekumelu pundju, Amen, Amen.

172 Jesu, Ushimbedi

      Jesu akatuvwela
      L'utamb'a peketanya;
      Ndi ntukaka ngandji too!
      Aleluya! Ushimbedi!

173 Dimena Dia Jesu Dienami Lemi

      Dimena dia Jesu dienami le mi,
      Ndu ngandji ka mamba ndu ololo tshe
      Nyuma ka Nzambi ndi anongosolaki,
      Edja ndu layumufana la Jesu.

174 Tanduli Nzambi

      Tanduli Nzambi Umbishi
      W'etshoko tshe wa la kete;
      Wa l'ulungu, wawanduli,
      Tanduli Ona ndu Nyuma. Amen.

175 Tanduli Kristu Uwandji

  1  Tanduli Kristu Uwandji,
      Tuwandulaki nshi tshe;
      Andjelo, nyongenengene,
      Ndu toto ta l'ulungu.
      Nyuwanduli, ndi Uwandji,
      L'ulungu ndu la kete;
      Diui diandi dieli shikaa,
      Tukitanyiaki pundju.

  2  Tanduli Kristu Uwandji,
      Tuwandulaki nshi tshe;
      Ekilami vo la wulu,
      Uma le Uwandj'awo;
      Tuwandulaki dia ngandji
      Kakandatuki shu tshe,
      Kakandatushimbela,
      Lam'akandayutuvwela.

176 Tuwanduli

  1  Tandulaki Jesu Ushimbedi asu!
      Timbi kimbu dia ntemola Jesu!
      Andjelo wa l'ulungu nyuwandulaki!
      Nyolemia lukumbu l'Ushimbedi!
      Ndi Ulami ndi ayutulamaka
      L'anya andi l'utshu ndu la yanyi.

Kitshiya
      Tawanduli! Tuteli antu dia panda;
      Tuwandulaki l'etem'asu tshe!

  2  Tandulaki Jesu Ushimbedi asu;
      Ndi akavu ne dia ntushimbela
      Dive mbendi nd'elungamelu ka panda;
      Nyolemia lukumbu l'Ushimbedi!
      Tuwanduli, Usambi asu mbendi;
      Ndi ntukaka ngandji otekoya.



  3  Tandulaki Jesu Ushimbedi asu!
      Andjelo tshe watotemolaka;
      Jesu Kristu ayulela antu andi;
      Nyolemia lukumbu l'Ushimbedi!
      Ndi ayuya uku Uwandji asu,
      Lam'ayunduhuma lu kete nye.

177 Shesu Uwandji W'antu Tshe

  1  Shesu Uwandji w'antu tshe,
      We ongenyi asu,
      Ndu Khum'ekanga l'ulungu,
      Uka dombelo diasu,
      Utudimanyia akolo,
      Edia etem'asu.
      Utusha ndu wulu aye
      Dia shu nkongenyangenya.

  2  Jesu Umamedi asu,
      Uka dombelo diasu,
      Uyali lasuki la su,
      Uyotolombolaki,
      Uludia etem'asu tshe
      La ki la ngandji too,
      Ku tayuyala anyangi
      W'antu weko l'udjima.

178 Totemole Jesu La Nzambi Ka
                             Wulu

  1  Totemole Jesu,
      La Nzambi ka wulu.
      Antu tshe wetawo
      Wayushimbamela.

Kitshiya
      Tshe w'ololo nyuwekami,
      Jesu Ushimbedi anyu,
      Nyuwanduli, nyotemole.

  2  Nyandulaki Jesu
      La Nzambi ka mete;
      Kayutukeketsha,
      Dia ndjala la wulu.

  3  Ndi kanga diulelu,
      Eli la wulu tshe;
      Wa nembi'akambu tshe,
      Weli l'andja ane.

  4  Nd'ayukalula ntu,
      Ushimbedi asu;
      Ne dia ntolombola,
      L'ulungu lakasu.

179  Wulu Wa Mamba Lu Dikila
                    Dia Jesu

  1  Jesu akavu dia nkushimbela;
      Dikila diandi, dio la wulu:
      Elongoswelo k'utema aye,
      Uya lu dikila diandi.

Kitshiya
      Wulu eko, wulu wa mamba.
      Le Jesu, Umvwedi;
      Wulu eko, wulu wa mamba,
      Lu dikila dia Kristu.

  2  Jesu la wulu wa nkutshungula;
      Dikila diandi, dio la wulu,
      Lama ndeka akambu w'akolo,
      Jesu ayukukimanyia.

  3  Lama nkambela Jesu lutumu,
      Uwekamaki, ndi la wulu.
      Andulaki Jesu Ushimbedi,
      La dikila dia Umvwedi.

180 Mbuka Ka Membaka Kurus

  1  Lama nkuma laka Nzambi kakisu,
      Kema mbuka kekina;
      Paka mbuka len'aketi Jesu,
      Mbuka ka membaka kurus.

Kitshiya
      Lu mbuka ka Umvwedi,
      Lu mbuka ka Umvwedi.
      Kamumulanga nkendakendaka,
      Mbuka ka ntsho l'ulungu.



  2  Jesu akavu ne dia ntenya mbuka,
      Lama nkuma l'ulungu.
      Dimi nangaka mbuka ka Jesu,
      Mbuka ka membaka kurus.

  3  Lakakimo tshe ne dia ntsho la Jesu;
      Halangi mumo pundju.
      Ne dia Ushimbedi akambeti
      La ndjokendakenda la ndi.

181 Tukitanya

  1  Ana wa Nzambi tshe, tukikitali,
      Toseke Satana l'akambu andi;
      Nzambi ayutudia lu nyumu yasu,
      Tumamemi Jesu katushimbeli.

Kitshiya
      Ukimanyidi, uya,
      Usukani la le su,
      Tayolembia Satana
      Lam'eye la le su.

  2  Tutsheli uku ololo andi,
      Tuwaenya ketshi ndu ngandji kandi!
      Tolemia lukumbu la Nzambi kasu,
      Tolombe le Jesu, atolombole.

  3  Ndi akatulaki wulu akindi,
      Lam'ayutuhimba Satana wulu.
      Ndi akatetshaka ati: "Nyonombe "
      Tetawo esadi, katushimbeli.

182 Lambutumbula Jesu

  1  Uwandji ami, Jesu eko,
      Ndi akamvwela lu nyoi ka sonyi;
      Lakahilo l'ololo andi
      Lakuto le Nyuma k'Ololo.

Kitshiya
      Lambutumbula Jesu yami
      L'utem'ami l'ongenongeno;
      Lambuwuka lusaka mete;
      Lambutumbula l'utem'ami.

  2  Ngandji kandi akanshimbela,
      Nangaka ndjela elembe andi,
      Waketawo weli l'ulungu,
      Tshe wakashimbamela le ndi.

  3  Lumu l'e leko leli pundju,
      Latutumbulaka Jesu yami;
      Lambuyanga lumu la pundju,
      Ketshi kandi, I'ololo andi.

183 Ki Keko L'utem'ami

  1  Lam'ayuya ki kana delu le mi,
      Lam'ayuya pa ka wulu;
      Layongenangenaka l'asui tshe,
      Ne dia vo wayushila lindu.

Kitshiya
      Ki keko, l'utema,
      Ki keko, l'utem'ami elo.

  2  Lam'ayuya Satana l'ehimba tshe,
      Layuho nti: Jesu eko.
      Jesu akaleki Satana wulu,
      Nd'eli la wulu w'utamanya.

  3  Jesu akamvwela kanga kolo,
      Lambongenangena la ndi;
      Lambuka lusaka l'utem'ami tshe,
      Lambandula lukumbu landi.

  4  Shu tatukumbulaka lushi landi,
      Lam'ayundukalula ntu,
      Vo wayuda pungi, Jesu ayene,
      Ku tayongenangena la ndi.

184 Ushimbedi Akalombe

  1  Ushimbedi akalombe
      Lu Ngetesemane;
      Ndame akano dikoho
      Di'asui ne diami.

Kitshiya
      Ndame, Ndame,
      Ndi akembe kurus,
      Akakimo lumu landi,
      Ndi akasuyama
      Ndame, ndame.



  2  Ushimbedi akemala
      Ntundu ka Pilata;
      Ndi aketawo lufule
      L'atende ne diami.

  3  Nd'akahanema lu kurus,
      Ne dia nshimbelami;
      Akasekama le antu,
      Akakimo lumu.

  4  Tutunaki ngandji kandi,
      We atukushisho.
      Uyi, uyakimo le ndi,
      Uwetawo elo.

185 Layutsho Le Ye Nzambi

  1  Jesu, Ushimbedi akimi,
      Lambuyakimo le ye,
      Dia nkukambelaka ulimu:
      L'ahuli tshe walang'e.
      Kana lu dihuli diahameyi,
      Kuyanga ngelu yeyami,
      Lambetawo dia ntsho la ye,
      Ndu ntsho l'ongenongeno too.

Kitshiya
      Layutsho la ye ndu pulu, Nzambi,
      L'ukunda kana l'usui,
      Layukukambela ulimu;
      Ukambi akie mbemi.

  2  Dimi layetshaka an'aye
      Aui wa ngandji k'e:
      Layuwakimanyiaka nshi tshe,
      Layuwaenya Jesu.
      Ku we Nzambi Uwandj'ami,
      Umbisha yimba y'e;
      Omboya utema wa ngandji too,
      Onombolaki nshi tshe.

  3  Dia ndjala usasi akie
      Nangaka ntsho lu wedja
      La ntenya asikasu mbuka

      Ka Jesu Ushimbedi.
      E, Nzambi, ohetsha utem'ami,
      Undudia la wulu aye.
      Layukukambelaka ulimu,
      Ndu layutsho la ye pulu.

186 Jesu Uku Alang'e

  1  Jesu, uku alang'e, mbalangami mete;
      Lambuyakimo tshe l'anya aye wa
      ngandji
      Lu shoko ndu lu ki, Jesu onombole,
      Dia dimi mvuta nti, "Jesu uku alang'e."

  2  Jesu, uku alang'e, naka lambusuwa,
      Elungamelu kami atshikali le ye;
      Weme akenaka fono tshe lu dieta,
      Layembaka kurus, Jesu, uku alang'e.

  3  Jesu uku alang'e! Handjuka woma ntu!
      Lambukolombela, lumu layali le ye,
      Uma lushi lone omeny'aye mbemi
      Lu lumu ndu nyoi, Jesu, uku alang'e.

187 Uma L'ulungu

  1  Uma l'ulungu
      Ushimbedi ami,
      Akayi la kete;
      Dia ndjutushimbela.
      Ndi akahulo,
      Akayala untu,
      Konseka mena pa la fono tshe.

Kitshiya
      Lambuka Jesu
      Ngandji ka wulu.
      Ndi l'utem'ami,
      Luleki tshe.
      Laki Utungi
      Konseka ndjala
      Ndu Ushimbedi:
      On'a Nzambi.



  2  Ndjakitshakitsha
      Ka Uwandji Jesu,
      Kambutusha panda,
      Nd'akayaseke tshe,
      Ngresa ka mamba,
      Ketshi tshe ka Nzambi;
      Jesu akayangi utem'ami.

  3  Aha la khudu,
      Mbakanduto Ona
      Lu udjima w'utshu,
      Lu luudu la ngombe.
      Ona a Nzambi
      Akavwela antu.
      Lambetawo Ushimbedi ami.

188 Lambuyakimo Le Jesu

  1  Lambuyakimo le Jesu,
      Ndi keli Uwandj'ami;
      Lambuwetawo kakiane,
      Lambukimo tshe le ndi.

Kitshiya
      Ongenongeno a mete!
      Dia ndjakimo le Jesu,
      Lambuwusha wulu ami,
      Dia mbukambela tumu.

  2  Lam'ashulami akolo,
      Ndjakimo kema wulu:
      Dimi lambekama le ndi,
      Ndi ayunkimanyiaka.

  3  Lambutana ki le Jesu,
      Wutshu ami ambumo;
      Nd'akanembiya Satana,
      Layuwetawo pundju.

189 Utem'ami, Uyali Ki

  1  Utem'ami, uyali ki elo;
      Nzambi ndame ayukulamaka,
      Olombe Nzambi wati: Onombole,

      Umbisha yimba ndu wulu aye.
      Utem'ami, uyali ki elo;
      Ndi ayukolombolaka nshi tshe.

  2  Utem'ami, uyali ki elo;
      Uho wulu ndu ngandji ka Jesu,
      Ndu nshi ya pa ndu nshi
      y'ongenongeno,
      Nzambi ka ketshi ayukusamba;
      Utem'ami, uyali ki elo;
      Jesu Kristu akalembia kolo.

  3  Utem'ami, uyali ki elo;
      Kandji la pa ayushila lindu,
      Lam'ayuyena elundji ka Jesu,
      We ayuhela nshi y'asui tshe;
      Utem'ami, etawo Jesu pundju,
      Ku we ayeya nkuma l'ulungu.

190 Le Jesu Keli Panda

  1  Jesu keya nkonoya etem'asu.
      Tuyi le ndi l'okei la delu.
      Jesu keya nkonoya etem'asu.
      Tukusami, tolombe ki kandi.
      Nzambi Shesu, unkimanyia l'utema,
      Dia dimi ndjala omenyi aye.
      Lusaka too le ye, Shesu ka Ngandji.
      Akambu tshe wayalaki la ki pundju.

  2  Panda keko le untu tshe lalanga,
      Hatusumbi la fesa la ngolo.
      Panda keko le untu tshe lalanga;
      Nzambi katutushaka eshasha,
      Nzambi Shesu, unkimanyia l'utema
      Dia dimi mena yanyi y'ololo,
      Ne dia mpetela antu wa la kete.
      Akambu tshe wayalaki la ki pundju.

  3  Tushikikali lu dombelo diasu,
      Tayulungula Jesu Khum'esu,
      Tushikikali lu dombelo diasu,
      Jesu Khumesu ayutusha ki.
      Nzambi Shesu, unkimanyia l'utema,



      Dimi ntshikalaki lu mbuka k'e.
      Lusaka too le ye, Shesu ka ngandji,
      Akambu tshe wayali ki ketu pundju.

191 Lusaka Le Khum'ekanga

  1  Nzambi ka ngandji, ndu ngresa
      Nzambi ka wulu, ndu pundju:
      Lusaka le Khum'ekanga,
      Latututshelaka kawo.

Kitshiya
      Uwandji a pundju, a pundju,
      W'ewandji wa kumu, wa kumu.
      Uwandji a pundju, a pundju,
      Uwandji wa ewandji.

  2  Nyukaki Nzambi lusaka;
      Lusaka le Khum'ekanga;
      Jesu ndame mbeyaka ntsha
      Akambu watutambiaka.

  3  Ndi atutukanelaka;
      Ndame kakatutshungula;
      Ndi atutushaka dia nde;
      Lusaka Uwandji Jesu.

  4  Tanduli Nzambi k'ololo.
      Tanduli Nzambi l'etema;
      Ketshi kandi keko nshi tshe,
      Le wehu w'antu tshe pundju.

192 Jesu Keli Umamedi

  1  Lam'ayuya asui,
      La akambu a wulu,
      Ki keko l'utem'ami,
      Lu akambu ako tshe,
      Ne di'Uwandj'ami Jesu,
      Atunamaka nshi tshe.

Kitshiya
      Ki keko l'utem'ami,
      Lam'apepa lopepe,
      Kana ngimbi ya wulu,
      Layekama le Jesu.
      Ndi Umamedi, Nd'Utshungudi.

  2  Lakaleli l'utema,
      Lakanyangi lu shoko,
      Laki l'udjim'a wulu,
      Wakayangi nembiami;
      Ku lakatshu le Jesu,
      Umamedi akimi.

193 Jesu Umamedi Asu

  1  Jesu Umamedi asu;
      Akatshungula antu
      Uma l'akolo ndu woma;
      Akuto dia ntuvwela,
      Ndi eli elungamelu,
      Panda ndu wulu asu!
      Wedja tshe atulangaka,
      Nd'engenongeno asu.

  2  Ndi akuto uku ona,
      Keli Uwandji mbendi;
      Nd'ayutulelaka pundju,
      Wedja tshe wayolemia.
      Diulelu dia Umamedi,
      Diayuludia kete tshe;
      Jesu Khum'ekanga kasu,
      Oto l'etem'asu tshe.

194 Esasi Waheta L'udjima

  1  Esasi waheta l'udjima,
      Jesu tuyali mete:
      Teli ana, kema la yimba,
      Kutetshaki nshi tshe.

  2  Utukimanyia Ushimbedi,
      Lu ngelu yasu, elo,
      Tukani ngandji, tutshaneli,
      Akambu w'elolo.

  3  Tukambeli Jesu la wulu,
      Tukitanyia diui diandi,
      Tukitsha lotengo, ndu lundju
      Tuyali Esasi.



195 Diui Dia Nzambi Diakiko

  1  Diui dia Nzambi diakiko,
      Diakakiti lu kete nye,
      Uwandji Jesu akayi,
      Ne dia nshimbela antu tshe,

Kitshiya
      Uwandji Jesu akayi,
      Ne dia nshimbela antu tshe,
      Shu kema la dibasa ntu.

  2  Nzambi ayunda Satana
      Ndu wane wakawetawo,
      Ayongenyangeny' an ' andi,
      Ayutsho la wo lakandi.

  3  Ngelu ka Nzambi l'ulungu,
      Lunyangu kema l'ulungu,
      Ana wa Nzambi ka wulu,
      Wayongenangena pundju.

196 Ala Engenongeno Aye

  1  Lam'ayuyuyala la lunyangu too,
      Lam'ayuyala akambu wa wulu,
      Uho ngandji ka Nzambi kuleki tshe,
      Ku we ayamba dia ngandji kakindi.

Kitshiya
      Ala engenongeno waye,
      Wakakongenyangenya Jesu,
      Enda, Jesu akakuvwela,
      Ayukuka ngandji ayukulama.

  2  Lam'ayuyena akina la diango,
      Diango diakundjawo uma la kete,
      Uho lumu laye l'uma le Nzambi,
      Uma lu Kurus ka Jesu Kristu.

  3  Lu akambu wa kolo ndu l'asui,
      Uho Nyuma kaye uma le Papa,
      Nyuma eli wulu aye Usambi,
      Kema nduku diui diayuwolembia.

197 Dimi Lalanga Mbeya

  1  Umvuteli dia Jesu,
      La ngandji kandi le antu,
      Lambuka lukumu l'Ololo,
      Jesu akavwel'antu tshe.

Kitshiya
      Lalanga mbeya, lalanga mbeya,
      Akambu w'Uwandji Jesu,
      Okone akandavwela.

  2  Umbetsha Nyuma k'Ekila,
      Atshikali l'utem'ami,
      Ambetsh'akambu w'ololo.
      Wukuki wa Ushimbedi.

  3  Unimbetshiya aui andi,
      Weli lu mukanda andi,
      Aui weli la Lumu
      Mbetawo tshe L'utem'ami.

  4  Omenya mbuka ka Lumu
      Kakandatolongoswela,
      Weme onombole dimi,
      Halalangi munganela.

198 Jesu Ushimbedi

  1  Jesu Ushimbedi
      Uyali lasuki,
      Shu talanga mbuka
      Diui diakie le su.

  2  Ma dia lumu mbeye,
      Uma la l'ulungu;
      Utulesha mete,
      Tayuluta pundju.

  3  Ku tayutatshoka
      Lu mbuka la wulu,
      Ntu lu nungamela
      Diango tshe di'uyuyu.



  4  Lushi layuyuya
      Eli mete suki;
      Tayukena weme,
      Jesu Ushimbedi.

199. LUNYA LAYE L’UMBUTSHI 

  1  Lunya laye la Umbutshi,
      Lantshokole l’utsh’one!
      Ndale lu dihafu diake,
      Ndale ki we, Ulami (2x)

  2  Undimanya lu ngresa k'e,
      Akolo wakamatshe.
      Ku Nyuma kak'e kambetsha,
      Lutuyi nd’ukitanya (2x)

  3  Ulame lu lunya lake
      Ambutshi’ami nd’engenyi!
      Su die diawalam’ololo
      Uma l’ulungu lake!(2x)

  4  Ngresa ke kename ndeka,
      Dia nsamba  wakiyana!
      Ongenyangenya wa wula,
      Ukonoya watata!

  5  Uwandji lalomba leye,
      Lalanga ndala kankie!
      Lu nshikike nte we Papa
      Ka ngandji lu namami! (2x)

200. LATULELELAKA LATUYALAKA

(ESAMBU 142)

  1  Latulelelaka Latuyalaka,
    La tukuku mbatumukosengasengaka
      Latukitshak’ukiyanu ami lende,
      Latuwusanyiaka pa kami!

Kitshiya
     Lama tolembiamaka utema ami tshe
     We atulembetelaka mbuka kami.
     Vo wakamambe djunga lu usheshe
     Lu mbuka katumetaka!

  2  Uke su lu lunya la pami, ende!
   Ku nduku kuyanga untu lanembetela!
      Dihule dia dimi mbishama kemako,
      Nduku ladja lumu lami yimba!

  3  Lakakulelela Latuyalaka;
      Naka lakate nte: we eshamelu kami.
      Etenyi kami k’ukito lu nkete (nye)
      Uhukame delu diami elo!

  4  Lambukitshakitshama utamanya,
   Unshimbele uma le waku watusuyaka
      Ne dia tshe ndekami wulu etale!
      Vo tshe ndekami wulu etale!

  5  Tundja utem’ami uma lu nkanu,
      Dia mbuka lukumbu laye Lusaka,
      Ku antu w’ololo wayunyinga tshe
      Lam’ayuyuntshelaka ololo!

201. JESU AYUYA NTU (IDL 115)

  1  Mete Jesu ayuya ntu! (2x)
      Undi we lu mbulungamela ?
      Aleluya (2x)

  2  Undi, we  lu mbulungamela? (2x)
      Mete ndi ayuyokosa!
      Aleluya (2x)

  3  Mete ndi ayuyokosa! (2x)
      Ku we aylela lande!
      Aleluya (2x) 

  4  Ku we ayulela lande! (2x)
      Ndu we ayongenangena!
      Aleluya (2x)

  5  Ndu we ayongenangena! (2x)
      Ayuyala suke landi!
      Aleluya (2x)

  6  Ayuyala suke landi! (2x)
      Dia membaka pundju pundhu!
      Aleluya (2x)



202. ELO JESU LU NKETA (IDL123)

  1  Elo Jesu lu nketa;
      Tutshimbatshimbake ntu!
      Landena keketsh’utema
      Lakosengasengande?

Kitshiya
      Yak’elo (2x)
      Le Jesu Ushimbedi!

  2  Utem’ande ambulula
      La ngandji ka mamba too!
      Etawo l’etena kene
      La ntundu ka nde mbeta!

  3  We nangaka paka kunga
      La ntshikala l’akolo!
      Etawo diui dia Jesu!
      Kel’uhand’uma lu nyoyi!

  4  Untshi w’akambu a kolo!
      Elo Jesu aketa!
      Uki diui diande kankie!
      Tutshimbatshimbake ntu!

203. ONGENONGENO ELO, LUSHI L’ELO!

  1  Ongenongeno elo, lushi l’elo!
      Dia shu menana lanyu! (2x)
      Lu wulu wa Shesu Nzambi!
      Kambuteya menana lanyu!

Kitshiya
     Moyo! Moyo! Moyo! anyu!
     Nzambi anyotshokole,
     Dia shu menana lanyu! (2x)

  2  Nyu nyaki etal’efula!
      Shu kumbeya menana lanyu!
      La wulu wa Shesu Nzambi,
      Kambuteya menena lanyu!

  3  Unyashungu anyutshokole,
      Lu shi yanyu l’ateyi asu!
      Alame nkhumbu yutshikadi
      Lene umenyu nyu tshe

  4  Kana yimba diahambuhela,
      Ushasha wakayakundja,
      Uma le Nyuma k’Ekila,
      Dia we mbeya nkambela Jesu!

204. TEKO TSHE KAME (IDL 161)

  1  Shu teko tshe kame!
      Tshe kame le Jesu! (2x)
      Hatulange ntu dia
      Diatanelu munga lesu !

Kitshiya
  Ku antu wayeya dia teko asika Kristu
   Uma lu etsha asu  wa ngandji!

  2  Nyeso tutshu tshe kame!
      Tukimane l’anya! (2x)
      Lu mesa a Uwandji
      Mbalesu l’ukama otoyi!

  3  Tukambele Jesu!
      La utema otoyi! (2x)
      Tenyake antu tshe shate
      Jesu  panda kasu!

  4  Lutumbu le Nzambi!
      Untungi wa diango tshe!
      Lutumbu le Ona,
      Unshimbedi a pundju!
      Lutumbu lu Nyuma
      Latutshuluela etshoko!

205. LAMBOSA TEDIKO (IDL180)

  1  Lambosa tediko l'utem'ami hita!
      Lambosa tediko ta ndjela Jesu!
      Lambosa tediko l'utem'ami hita!
      Layuyela Jesu pundju!



  2  Engenyi wayutsho, ku dimi hambete!
      Engenyi wayutsho, dimi hambete!
      Engenyi wayutsho, ku dimi hambete.
      Layuyela Jesu pundju!

  3  Akambu wa kete, dimi lambaseka!
      L'ongenongeno to, lambemb'utamba!
      Akambu wa kete dimi lambaseka!
      Layuyela Jesu pundju!

206. DIUI DIA KHUMADIONDJO LEMI

                  (IDL 196).

  1  Diui dia Khumadiondjo lemi
      Emba kuruse, undjele.
      Mbakadimulami elo:
      Dim'one, laye kemi.

Kitshiya
      Layukuyelaka pundju!
      Lu nshi yami ya lumu.
      Leye layushikikala,
      Leye Jesu ndu pundju.

  2  Mbuka kakayete, Jesu,
      Ka mpika ndu ka fono.
      Eli mbuka k’untu ndame,
      L’ateyi a udjima.

  3  Paka tshika elangemi.
      Ndu menama anyanya,
      Tengama la ndu monywama,
      La sekama le antu !

  4  Nshisha engenongeno aye,
      La tshika tshe le Jesu!
      La munga l’uyango wame:
      Nanga Jesu ndu pundju!

  5  Jesu ndame katushaka
      Wulu wa mbuyelaka!
      Nde katush’ongenongeno,
      Ndu ndame katusha ki!

207. ULEMU AYE OLOLO (IDL 194)

  1  Ulemu aye ololo!
      Uwandji Jesu!
      Ulambu ami tshe leye:
      Paka utem'ami!

Kitshiya
      Jesu osa lumu lami!
      Leko tshe leye!
      Lu ngandji kakie ka pundju,
      Uname nshi tshe!

  2  Nsaki kami kuleki tshe!
      Ntsha tshe kalang'e!
      Tshe kele lu yimba yami:
      Paka kulanga!

  3  Uk‘Ondjelo latafumbo!
      Kukambelake.
      Ashu ami paka leye!
      Dia nkukitanya!

4. Lutumu, nkandji, l'asuyi,
      Haluke woma!
      Lambulungamela leye.
      We Unshimbedi!

  5  Shu tshe utsha lu lutumbu,
      Tutshu la ntundu!
      Tembe usambu wa diandu,
      Pundju ndu pundju!

208. JESU UTETE AMPUMI WA DUNDJA

                       (IDL 196)

Kitshiya
        Jesu utete
        Ampumi wa dundja!
        Jesu utete, shu, ambishi wa ki!

  1  Lama wenasu luhetshu,
      Shu teye la mbidja ki!
      Lama weli etombokwelo,
      Shu tutshu l'edimanyelu!



  2  Lene ele diatanelu,
      Shu tuyange tshe kame!
      Lama wenasu lukesu,
      Shu teye mbita mete!

  3  Lama wenasu udjima,
      Shu tuye la usase,
      Lama wenasu lunyangu,
      Tela ongenongeno.

  4  Len'ele ekandukandu,
      Shu tenya tshe mbetawo!
      Lama wenasu woma too,
      Tohetsh'elungamelu!

  5  Utetsha dia nsamb'akina,
      Aha di'antu ntusamba!
      Utetsha dia mbuka akina,
      Aha di'antu tshe ntuka!

  6  Ne dia le untu tshe lasha,
      Unyashungu ayuwusha!
      One tshe leya ndimanyia,
      Wayeya mbudimanyia!

209. LU TA NE UWANDJI (IDL 208) 

  1  Lu ta ne Uwandji, Jesu ambuteta!
    E! Shu la kolamelu dia ndjel’akak’aye!
      Utolombole lu ta, shu asalayi aye!

Kitshiya
       Keketsh’anya nd’etem’asu
       Ku shu tayuleka wulu (2x)
       Keketsh’anya nd’etem’asu! (2x)

  2  Utolotsha, Uwandji, la mbetawo
      ndu dihunga,
      L’usalanganu, la ngandji, la yimba
      ndu wulu!
      Utuludia la saki ka nkukambela
      ulemu!

  3  Tayuwedia kuruse, ekuhu kasu ka
      nkoyi!
      Dia nembia untunyi asu lu dikila
      di’On’Okoko!
      Shu tayuwedia kuruse, kuruse
      Drapo diasu!

  4  Tolo (ta), tolombe, tosowe; shu
      tayudja utshumba!
      Dembo dia kusu dia lutumbu,
      diayuding’et’asu!
      Tolo (ta), tolombe, tosowe, kem’edja
      shu tayûlela!

